
ტრენინგის  მოდული ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის თანამშრომლებისთვის

სექსუალური ძალადობის გარშემო არსებული საკითხები
2016 წელი
მოდული შექმნილია გაეროს ქალთა ორგანიზაციის მიერ დაფინანსებული პროექტის “ ოჯახში ძალადობისა და სექსუალური ძალადობის პრევენცია” ფარგლებში 
             მოდულის შექმნაში მონაწილეობა მიიღო: სოფიო ტაბაღუამ და მერი მაღლაფერიძემ
ტრენინგის მიმდინარეობა:

აქტივობა 1 - მონაწილეებისა და ტრენერების გაცნობა,მოლოდინები სატრენინგო პროგრამისგან
ფასილიტატორები  ჯგუფის წევრებს მოკლედ გააცნობენ ტრენინგის  მიზანს და  დღის წესრიგს.
გაცნობისთვის სთავაზობენ სავარჯიშოს “მე და ჩემი სიმბოლო”, რომლის მიზანია ჯგუფში საკუთარი თავის წარდგენა, სამუშაო კლიმატის შექმნა. 
სავარჯიშოს მიმდინარეობა: მონაწილეებს სთხოვენ დაწეროს  სახელი და სახელის გვერდით მიახატოს სიმბოლო, რომელიც მის ხასიათს, მის პიროვნებას გამოხატავს.
აქტივობა 2 – ძალადობის ფესვების გაცნობიერება 
მიზანი: აქტივობის მიზანია მონაწილეებმა გააცნობიერონ ძალადობის კულტურალური კონტექსტი, მოწყვლადობის რისკი სქესისა და  ასაკთან მიმართებაში, რა ტიპის ზეგავლენას ახდენს სექსუალური ძალადობის სტატისტიკაზე სოციალური ნორმები და შეზღუდვები.

მასალები: პროექტორი, პრეზენტაცია
მიმდინარეობა

სავარჯიშო: " ფლომასტერის გადაცემა” 

მიზანი: ძალადობის პროვოცირება და დემონსტრირება; წამყვანი  წრეში მოთავსებულ მონაწილეებს აწოდებს ფლომასტერს და სთხოვს  გადააწოდოს მის გვერდით მჯდომს. წამყვანი არ აზუსტებს ინსტრუქციას, უწუნებს შესრულების ხარისხს, ცდილობს დააბნიოს დავალების შემსრულებელი. განხილვა და შეჯამება: 
-როგორ ფიქრობთ რისი დემონსტრირება მოხდა ამ სავარჯიშოს საშუალებით?
- რას გრძნობდით როდესაც წამყვანი თქვენ მოგმართავდათ?
- რას გრძნობდით, როდესაც წამყვანი მიმართავდა სხვა მონაწილეს?
-გაგიჩნდათ პროტესტის რეაქცია? გამოხატეთ იგი? თუ არა რატომ?
ტვინის შტურმი:  ტრენერები ილუსტრაციისთვის მონაწილეებს აჩვენებენ “ძალადობის ხეს”. მიმართავაენ კითხვით:- რა შეიძლება გახდეს ძალადობის მიზეზი და შედეგი.
ძალადობის მახასიათებლები:
· ძალათა ასიმეტრიულობა 

· ზრდის ტენდენცია
· კონფორმულობა
· კონტროლისა და ფლობის მოთხოვნილება

· დასწავლის ტენდენცია
ძალადობის ეკოლოგიური მოდელი

ფაქტორების გაცნობიერება, რომელიც ზრდის სექსუალური ძალადობის რისკს ქალების მიმართ, საკმაოდ კომპლექსურია გამომდინარე იმ მრავალფეროვანი ფორმებიდან და კონტექსტიდან, რომელშიც ხდება. არსებობს ცალკეული თეორიები, რომლებიც განიხილავენ სხვადასხვა ფაქტორებს როგორც ინდივიდუალურ, ისე ინტერპერსონალურ, ჯგუფისა და სოციუმის დონეზე. ეკოლოგიური მოდელის მიხედვით, ძალადობა სწორედ ამ ოთხ სხვადასხვა დონეზე არსებული ფაქტორების ურთიერთქმედების შედეგს წარმოადგენს.  ეკოლოგიური მოდელი საშუალებას იძლევა მკაფიოდ დავინახოთ ეს ფაქტორები და შევაფასოთ მათი ურთიერთკავშირი და გავლენა სექსუალურ ძალადობის პრობლემაზე. ამავდროულად, ამ ფაქტორების კომპლექსური გააზრება გვეხმარება უფრო მკაფიოდ განვსაზღვროთ ჯგუფები, რომლებიც სექსუალური ძალადობის მაღალი რისკის ქვეშ არიან და დავგეგმოთ ადექვატური რეაგირებისა და პრევენციის ღონისძიებები.

(Dahlberg & Krug, 2002) 
გარდა იმ ფაქტორებისა, რომელიც ზოგადად ზრდის სექსუალური ძალადობის რისკებს, ლგბტი ჯგუფის შემთხვევაში, არსებობს სპეციფიკური საკითხები, რომლებიც აორმაგებენ არსებულ რისკებს. 

საზოგადოება: სოციალურ-კულტურული ნორმები და მისი გავლენა ძალადობაზე

სექსიზმი, ჰეტეროსექსიზმი და ჰომო/ბი/ტრანსფობია

კროსკულტურული კვლევები ადასტურებს, რომ ხშირ შემთხვევაში, ჰომოსექსუალების მიმღებლობაზე მნიშვნელოვან გავლენას ახდენს დამოკიდებულება ტრადიციული გენდერული ნორმების მიმართ (Takacs & Szalma, 2011; Nierman at al, 2007). მაგ. ევროპული ღირებულებების კვლევის შედეგების ანალიზი 47 ქვეყანაში ადასტურებს, რომ არსებობს მჭიდრო კორელაცია ჰომოფობიის დონესა და დამოკიდებულებას შორის ტრადიციული გენდერული როლების მიმართ - ქვეყნები, სადაც საზოგადების უმეტესობა მიიჩნევს, რომ ქალის ფუნქცია და მოვალეობები ოჯახს უკავშირდება, უფრო მკაფიოდაა გამოხატული ნეგატიური დამოკიდებულება ჰომოსექსუალების მიმართ და უფრო იშვიათად ეთანხმებიან მოსაზრებას, რომ „ჰომოსექსუალობა ყოველთვის გამართლებულია“. საპირისპირო სურათია ჩრდილოეთ ევროპის ქვეყნებში, სადაც გენდერული როლების მიმართ ლიბერალური ატიტუდი უფრო ძლიერია, ნეგატიური დამოკიდებულება ჰომოსექსუალების მიმართ უფრო იშვიათია. (Keuzenkamp at al, 2013) ამ ურთიერთმიმართებას კიდევ უფრო ამყარებს ჰომოსექუალების მიმართ დამოკიდებულებასა და გენდერული თანასწორობის ინდექსთან
 კავშირი ევროკავშირის წევრი ქვეყნების დონეზე. იმ ქვეყნებში, სადაც განსხვავება ქალისა და მამაკაცების უფლებრივ თანასწორობასა და რესურსებზე ხელმისაწვდომობაში მცირეა, საზოგადოებრივი აზრი უფრო ტოლერანტულია ჰომოსექსუალთა მიმართ.
 

ქალთა მიმართ ძალადობა მჭიდროდ უკავშირდება მამაკაცურობისა და ქალურობის სოციალურ კონსტრუქტს. პატრიარქალური წარმოდგენები გენდერსა და გენდერულ ნორმებზე ერთი მხრივ მკვეთრად მიჯნავს ერთმანეთისგან ქალურობასა და მამაკაცურობას და მეორე მხრივ, ხელს უწყობს ძალაუფლების არათანაბარ გადანაწილებას სქესის/ გენდერული მიკუთვნებულობის საფუძველზე.
 დიქოტომიურია სქესის და სექსუალური იდენტობის აღქმაც (ქალი/მამაკაცი, ჰეტეროსექსუალობა/ ჰომოსექსუალობა). გარდა ამისა, გენდერულად სეგრეგირებულია სექსუალური ქცევის სტანდარტებიც. მიუხედავად იმისა, რომ როგორც კვლევები აჩვენებს, ბოლო წლების განმავლობაში ნელ-ნელა მცირდება სხვაობა სექსუალური ქცევის სტანდარტებს შორის, რომელსაც კულტურა ქალს და მამაკაცს უწესებს (სქესობრივი ცხოვრების დაწყების სხვადასხვა ასაკი, ქორწინებამდელი სექსი
, ადიულტერი
 და სხვ.), ქართული კულტურა დღემდე რჩება ღრმად პატრიარქალურ კულტურად, სადაც ქალის სექსუალობა შემოსაზღვრულია რეპროდუქციის ფუნქციით და განიხილება მხოლოდ ოჯახის და ქორწინების ფარგლებში
.
 კვლევა, რომელიც ახალგაზრდების აღქმასა და დამოკიდებულებას სწავლობს გენდერული თანასწორობის მიმართ, აჩვენებს, რომ „ფოკუს-ჯგუფის რესპონდენტებს აქვთ მიდრეკილება ეროტიულობა რეპროდუქციულ ფუნქციებს ან სიყვარულს დაუკავშირონ და სრულიად გამორიცხავენ ქალის სურვილს. შესაბამისად, რესპონდენტები ასკვნიან, რომ ქალისთვის მიუღებელია ჰქონდეს ურთიერთობა სურვილის გამო... მაშინ, როცა კაცებს აქვთ უფლება ჰქონდეს სექსუალური აქტი მხოლოდ და მხოლოდ სიამოვნებისთვის“ (ჯაფარიძე და სხვები, 2014). 
ასეთ საზოგადოებაში გენდერული/სექსუალური ნორმებისაგან მცირედი განსხვავებულობაც კი ხშირად იქცევა ძალადობისა და დისკრიმინაციის საფუძვლად და მის ლეგიტიმაციას ახდენს. ამგვარ საზოგადოებებში ლბტ (ლესბოსელი, ბისექსუალი, ტრანსგენდერი) ქალები ერთ-ერთ ყველაზე მოწყვლად ჯგუფს წარმოადგენენ, რომლის წევრებიც ორმაგ დისკრიმინაციას განიცდიან როგორც სქესის, ისე სექსუალური ორიენტაციის/გენდერული იდენტობისა და გამოხატვის ნიადაგზე. 
საქართველოში 2015 წელს ჩატარებული რეპრეზენტატიული კვლევა, რომელიც საზოგადოების დამოკიდებულებას სწავლობდა ლგბტი ადამიანების მიმართ, ნათლად აჩვენებს თუ რამდენად მჭიდროა კავშირი ჰომო/ბი/ტრასნფობიასა და რესპოდენტის დამოკიდებულებებს შორის ტრადიციული გენდერული როლების მიმართ. ჰომოსექსუალებთან დაკავშირებულ სტერეოტიპულ წარმოდგენებში ხშირია, როდესაც ქალ ან კაც ჰომოსექსუალს მიაწერენ მასკულინური ან ფემინური როლისთვის დამახასიათებელ ქცევას (Herek, 1984b, 1988; Kurdek, 1988; Deaux and Kite 1987; Kite and Whitley 1996). ლესბოსელები და გეები, რომლებიც არღვევენ გენდერულ როლებს, ძალადობის უფრო მაღალი რისკის ქვეშ არიან (D’Augelli, 1998; Feinberg, 1996;  Gagne´ et al., 1996; Harry, 1992;  Herek, 1993;  Neisen, 1990). მასკულინური ქალები, ფემინური კაცები და ტრანსგენდერი ადამიანები, შესაძლოა იყვნენ ძალადობის უფრო მაღალი რისკის ქვეშ არა იმიტომ, რომ ისინი ჰომოსექსუალები არიან, არამედ იმიტომ, რომ არღვევენ გენდერულ ნორმებს (Namaste, 1996). გენდერული როლების მიმართ დამოკიდებულება ყველაზე მეტ გავლენას ტრანსფობიაზე ახდენს. ამასთან, დამოკიდებულებები ტრასნგენდერი ქალებისა და გენდერულად არაკონფორმული მამაკაცის მიმართ გაცილებით ნეგატიურია, ვიდრე ტრანსგენდერი კაცების და გენდერულად არაკონფორმული ქალების მიმართ. ამგვარი განსხვავება აიხსნება პატრიარქალური კულტურისათვის დამახასიათებელი გენდერული იერარქიით.
 ზეწოლა, რომელსაც ტრანსგენდერი ადამიანები საზოგადოების მხრიდან განიცდიან, მუდმივია და განსაკუთრებით მწვავე ფორმებს იძენს, თუკი ტრანსგენდერი ინდივიდი ვერ ახერხებს (ან არ სურს) ჩვენს კულტურაში მიღებული ორი (ქალის და კაცის) გენდერული როლიდან რომელიმე „სრულყოფილად“ აითვისოს. ხშირია ასევე შემთხვევები, როდესაც ძალადობისა და დისკრიმინაციის თავი​დან ასაცილებლად ტრანსგენდერ ადამიანებს უწევთ, ყოველდღიურ ცხოვრებაში წარმოჩინდნენ იმ გარეგნობითა და სოციალური როლით, რომელიც არ შეესაბამება მათ გენდერულ თვითაღქმას. ეს განსაკუთრებით ეხებათ ტრანსგენდერ ქალებს, რომლებიც ტრანსგენდერ მამაკაცებთან შედარებით, უფრო ხილვადები არიან საზოგადოებისათვის.

ბიფობიურ განწყობებზე, რომელიც უფრო ძლიერი აღმოჩნდა ვიდრე ჰომოფობია, მნიშვნელოვან გავლენას ახდენს სქესის დიქოტომიური მოდელი, რომელიც ბისექსუალობას განიხილავს როგორც არალეგიტიმურ, არასტაბილურ ორიენტაციას, ერთგვარ გარდამავალ ფაზას ჰეტერო და ჰომოსექსუალობას შორის. 
კვლევამ ასევე აჩვენა, რომ ლესბოსელებისა და გეების მიმართ დამოკიდებულებები ერთნაირად ნეგატიურია. ასეთი შედეგი განასხვავებს ჩვენი კვლევის შედეგებს სხვა ქვეყნებში ჩატარებული კვლევებისგან,  სადაც გეების მიმართ დამოკიდებულება გაცილებით უფრო ნეგატიურია, ვიდრე ლესბოსელების მიმართ
. სხვა პრედიქტორებთან ერთად, ლესბოსელების მიმართ აგრესიის მაღალ ხარისხს განაპირობებს ქართულ კულტურაში არსებული ხატი ქალის როლის, ფუნქციისა და სექსუალობის შესახებ - ლესბოსელობა პირველ რიგში არღვევს ქართულ კულტურაში არსებულ მითს ქალის ასექსუალურობაზე. ამასთან, მისი სექსუალობა არ დაიყვანება რეპროდუქციულ ფუნქციაზე და არაა ჩაკეტილი ტრადიციული ოჯახის ჩარჩოებში, რაც გამორიცხავს მამაკაცის და შესაბამისად საზოგადოების კონტროლს მის სექსუალობასა და სურვილზე.

ჰეტერონორმატიულობა, ტრადიციული გენდერული და სექსუალური ნორმები გავლენას ახდენს ინსტიტუციურ დონეზეც და ხელს უწყობს დისკრიმინაციული და არასენსიტიური გარემოსა და პრაქტიკების ფორმირებასა და განმტკიცებას.  შედეგად, უხილავი ხდება ჯგუფიც და მის წინაშე არსებული პრობლემებიც (მაგ. ოჯახში ძალადობის კონცეპტუალიზაცია ჰეტერონორმატიული ურთიერთობების ჭრილში, უხილავს ხდის ინტიმური პარტნიორის მხრიდან სექსუალური ძალადობის პრობლემას ერთნაირსქესიან წყვილებს შორის; სქესის ბინარული მოდელის მედიკალიზაცია ხელს უწყობს ისეთი ძალადობრივი პრაქტიკის ჩამოყალიბებას, როგორიცაა სასქესო ორგანოების დასახიჩრება და იძულებითი სტერილიზაცია ინტერსექს ბავშვებში სქესის „ნორმალიზების“ მიზნით; გენდერის ლეგალური აღიარებისთვის სქესის კვლავმინიჭების ქირურგიული ოპერაციის სრულად გავლის მოთხოვნა 
წარმოდგენების მედდისკრიმინაციისა და ძალადობის შემთხვევებს  სათანადო რეაგირება არ მოჰყვება, არ ხდება მათი საჭიროებების გათვალისწინება პოლიტიკის დოკუმენტებსა და სამოქმედო სტრატეგიებში და სხვ.   
ფაქტორები, რომლებიც ჯგუფის დონეზე ახდენს გავლენას

საზოგადოებაში არსებული ჰომო/ბი/ტრანსფობიური განწყობების ფონზე, ლგბტ საკითხების   ოჯახის წევრებისა და ნათესავებისგან მხარდაჭერის ნაკლებობის გამო, ლგბტი ჯგუფის წევრთა ერთი ნაწილისთვის განსაკუთრებული მნიშვნელოვანია ლგბტი ჯგუფებში სოციალიზაცია. როგორც წესი, ინტიმური პარტნიორების უმეტესობას სწორედ ერთი სოციალური ჯგუფი აერთიანებთ. ჰეტეროსექსუალური წყვილებისგან განსხვავებით, სადაც სექსუალური ძალადობის მსხვერპლს მეტი შანსი აქვს სოციალიზაციის წრე და ადგილები ისე შეარჩიოს, რომ ნაკლებად გადაიკვეთოს მოძალადესთან, ლგბტ ჯგუფის წევრებისთვის, განსაკუთრებით ჩვენთან, საკმაოდ რთული ამოცანაა. ამას გარდა, ძალადობა ერთნაირსქესიან პარტნიორებს შორის ტაბუირებული თემაა ლგბტ თემშიც. ასეთი შემთხვევის შესახებ გაცხადება შესაძლოა აღქმული იქნას როგორც „ჭუჭყიანი თეთრეულის გარეთ გამოტანა“ და მთლიანად ლგბტ ქომუნითისთვის ზიანის მიყენების მცდელობა საზოგადოების თვალში. იმ პირობებში, როდესაც მსხვერპლს არც ოჯახის წევრებისგან და ნათესავებისგან აქვს მხარდაჭერის იმედი, ქომუნითის მხარდაჭერის დაკარგვის შემთხვევაში, პრაქტიკულად, მას სრული იზოლაცია ემუქრება.  
ფაქტორები, რომლებიც ინტერპერსონალურ დონეზე ახდენს გავლენას

ლგბტ ჯგუფის წევრები ხშირად ხდებიან ძალადობის მსხვერპლი ოჯახის წევრთა მხრიდან. კვლევები აჩვენებს, რომ სპექტრი საკმაოდ ფართოა - ფიზიკური ძალადობიდან დაწყებული, სახლიდან გამოგდებით დამთავრებული. ხშირია, შემთხვევები როცა ოჯახის წევრები უკრძალავენ მეგობრებთან კონტაქტს, უკონტროლებენ ჩაცმულობას, დაყავთ ექიმებთან „სამკურნალოდ“, აიძულებენ ქორწინებას. შემთხვევითი არაა, რომ 2015 წლის კვლევის თანახმად, ლგბ ჯგუფი, ჰეტეროსექსისტური გარემოს შეფასებისას თვალსაზრისით, ყველაზე სტრესულ გარემოდ სწორედ ოჯახს აფასებს. ოჯახის წევრების ჰომო/ბი/ტრანსფობიური განწყობების გამო, ჯგუფის წევრების უმრავლესობა თავს არიდებს ქამინგ აუთს ოჯახის წევრებთან.  თუმცა, საკუთარი თავის მუდმივი კონტროლი, იძულებითი ქამინგ აუთის შიში და ორმაგი ცხოვრებით ცხოვრება უკიდურესად სტრესულია მათი უმეტესობისთვის. 

“უმცირესობის სტრესი” განსაკუთრებით მძაფრად ვლინდება გარდატეხის ასაკში, როდესაც ლგბტ მოზარდებს უჭირთ გაერკვნენ საკუთარ გრძნობებში. ამასთან, გენდერულად არაკონფორმული ბავშვები ხშირად ძლიერი ბულინგის მსხვერპლი არიან სკოლაში და ხშირ შემთხვევაში არავინაა მათ გვერდით, ვისაც დახმარებისათვის მიმართავდნენ. სხვა უმცირესობათა ჯგუფის ახალგაზრდებისაგან განსხვავებით, ისინი მეტწილად ვერ სარგებლობენ ოჯახის წევრების ან ნათესავების მხარდაჭერითაც კი, რაც მნიშვნელოვნად ამძიმებს მათ მდგომარეობას. 
ხშირია შემთხვევები, როდესაც ინტიმური ანდა ყოფილი ინტიმური პარტნიორი იძულებითი ქამინგ აუთის შიშს შანტაჟის იარაღად და მსხვერპლზე გავლენის შესანარჩუნებლად იყენებს. 

ფაქტორები, რომლებიც ინდივიდუალურ დონეზე ახდენს გავლენას

 „უმცირესობის სტრესი“ და ინტერნალიზებული ჰომოფობია

ფიზიკური და ფსიქოლოგიური ძალადობის თავიდან ასაცილებლად, ლესბოსელი, გეი, ბისექსუალი ტრანს და ინტერსექსი ადამიანების უმეტესობა ცდილობს შეძლებისდაგვარად დამალოს საკუთარი „განსხვავებულობა“, მაქსიმალურად მოერგოს საზოგადოებაში არსებულ ნორმებსა და მოლოდინებს და იცხოვროს „ორმაგი ცხოვრებით“. მტრული გარემო და ნეგატიური განწყობები აისახება არა მხოლოდ სტრესსა და დისკომფორტში, რომელსაც ჯგუფის წევრები განიცდიან („უმცირესობის სტრესი“), არამედ მნიშვნელოვან დაბრკოლებას ქმნის ლგბტი ადამიანებისთვის იმოქმედონ თავიანთი უფლებებისა და თავისუფლებების დასაცავად. 

ლგბტ ადამიანების ნაწილი გარემოში არსებული ნეგატიური განწყობების ინტერნალიზებას ახდენს, რაც შეიძლება აისახოს დაბალ თვიშეფასებასა და თვითდესტრუქციულ ქცევებში. ინტერნალიზებული ჰომოფობია ზრდის ჯგუფის მოწყვლადობას ძალადობის, მათ შორის სექსუალური ძალადობის მიმართ. 2015 წელს, WISG-ის მიერ ჩატარებულმა კვლევამ, რომელიც ლგბ ჯგუფის საჭიროებებს იკვლევდა ჯანმრთელობის დაცვის ფეროში
, აჩვენა, რომ ლგბ ჯგუფში ჩატარებული კვლევის მიხედვით, სუიციდზე ბოლო ორი წლის განმავლობაში უფიქრია გამოკითხულთა 44%. მცდელობა ჰქონია 7%-ს, მედიკამენტების გადამეტებული დოზა მიუღია 11%, მათი რაოდენობა, ვისაც უცდია სხეულის თვითდაზიანება - 16%-ს შეადგენს. გბ ჯგუფთან შედარებით, ლბ ჯგუფის წარმომადგენლებში უფრო ხშირად ფიქსირდება სუიციდისა და სხეულის თვითდაზიანების მცდელობი სხვადასხვა ფორმები. ალკოჰოლს მოიხმარს გამოკითხულთა 90%, რაც უფრო მაღალი მაჩვენებელია, ვიდრე ზოგადად ალკოჰოლის მოხმარების გავრცელება ზოგადად ქვეყანაში (78.5%). ლბ ჯგუფში ალკოჰოლის მომხმარებელთა პროცენტული მაჩვენებელი (92%) უფრო მაღალია ვიდრე ზოგადად ქვეყანაში ალკოჰოლის მომხმარებელთა მაჩვენებელი მამაკაცებში (90,3%). გბ ჯგუფში, ალკოჰოლის მომხმარებლები 88%-ს შეადგენენ. 
 ... ლბ ჯგუფის 64% და გბ ჯგუფის 10% არასოდეს იყენებს უსაფრთხო სექსის საშუალებებს; გამოკითხულთა ¾-ს სხვადასხვა სიხშირით აქვს სექსუალური კონტაქტი ალკოჰოლის ან ნარკოტიკების ზემოქმედების ქვეშ. 

ინტერნალიზებული ჰომოფობიის ფაქტორი გასათვალისწინებელია, როდესაც ძალადობრივ გამოცდილებასთან გვაქვს საქმე: თუ ადამიანი იზიარებს საზოგადოებაში გავრცელებულ ნეგატიურ მოსაზრებებს საკუთარი სექსუალური იდენტობის შესახებ და თვლის, რომ ის „ავადმყოფია“, „ცოდვილია“ , „უვარგისია“, „არცხვენს ოჯახის წევრებს“ და ა.შ., შესაძლოა მის მიმართ განხორციელებული ძალადობა „დამსახურებულ“ სასჯელად აღიქვას.  

ექსპერიმენტული კვლევის მაგალითები:

1. “ანონიმურობით გამოწვეული აგრესია” 

ანონიმურობის ეფექტი მნიშვნელოვანია: ერთი და იგივე ბავშვები ბევრად მაღალ აგრესიას ავლენენ ანონიმურ პირობებში, ვიდრე მანამ და შემდეგ არაანონიმურ პირობებში.

ფსიქოლოგს შემდეგი ჰიპოთეზის შემოწმება სურდა: თუ ბავშვებს ეცოდინებათ, რომ ანონიმურები არიან, ისინი უფრო ადვილად გამოავლენენ აგრესიულ ქცევას. სკოლის მოსწავლეები დაპატიჟეს მასკარადზე, ისეთ წვეულებაზე, სადაც ყველა სპეციალურ კოსტიუმში გადაცმული მოდიოდა. ბავშვებს მრავალგვარ თამაშს სთავაზობდენენ. რიგ მათგანს აგრესიული ქცევის გამოწვევა შეეძლო, რიგს არააგრესიულის. საფუძვლის პირობაში (A) ბავშვები კოსტიუმების გარეშე თამაშობდნენ, ჩარევის პირობაში (B) კოსტიუმები ჩაიცვეს და თავისი სურვილით ირჩევდნენ თამაშებს. ბოლოს, საფუძვლის პირობაში (A) დაბრუნებისას, მათ კოსტიუმები კვლავ გახადეს, ოღონდ თამაშის გაგრძელება შეეძლოთ. შედეგებმა დაადასტურა კვლევის ჰიპოთეზა. ბავშვები ბევრად უფრო აგრესიულად იქცეოდნენ, როცა ანონიმურები იყვნენ.

2. ქცევის და მათ შორის ძალადობის  დასწავლის ტენდენცია

სიტუაციები, აგრეთვე, ხასიათდება იმით, რომ ადამიანები ემორჩილებიან ქცევების წარმმართველ წესებს, ანუ ითვალისწინებენ სპეციფიურ მოთხოვ- ნებს. ზოგიერთი წესი ექსპლიციტურად, თვალსაჩინოდაა მოცემული (მაგალითად, „ნუ მოსწევთ~, „არ ჭამოთ კლასში~), ან ექსპლიციტურად დაისწავლება ბავშვობაში („პატივი ეცით უფროსებს~, „უცხოს არ დაელაპარაკო~). სხვა წესები იმპლიციტურია. ისინი გარკვეულ სიტუციებში სხვა ადამიანებთან ურთიერთობებისას დაისწავლება. 
რა ხდება ძალადობის დროს? მაგ: ოჯახში ძალადობის შემთხვევაში ქცევა დაისწავლება ექსპლიციტურად:  “ქალი , მოხუცი ან ბავშვი უნდა იყოს მორჩილი”. ანდაზა და ფოლკლორი ძალადობრივ ქვეყნებში- “ქალი დოქივითაა, სადაც გინდა იქ მოაბავ ყურს და ისე მოიხმარ..” 
3. სტენფორდის ციხის ექპსერიმენტი 

თქვენ ჩვეულებრივ, შესაძლოა, არც კი იცოდეთ წესებისა და როლების ზეგავლენის შესახებ, მაგრამ ერთმა კლასიკურმა სოციალურ-ფსიქოლოგიურმა ექსპერიმენტმა, ე.წ. სტენფორდის ციხის ექსპერიმენტმა, ამ ძალების განმაცვიფრებელი ზემოქმედება გამოავლინა Haney & Zimbardo,1977; Zimbardo, 1975; ზედამხედველი არის ის, ვინც ზღუდავს პატიმრის თავისუფლებას, მართავს მის ქცევას და მას გარკვეული ქცევების განხორციელებას აიძულებს. ეს დავალება იძულებითი წესების გამოყენებით წარიმართებოდა, რაც დაუმორჩილებლობისათვის სასჯელის გამოყენებას გულისხმობდა. პატიმრებს მხოლოდ იმ სოციალურ სტრუქტურაზე შეეძლოთ რეაგირება, რომელიც ზედამხედველების ძალაუფლებიდან გამომდინარე საპატიმროს გარემოს ქმნიდა. აჯანყება, ან დამორჩილება პატიმრების ერთადერთი არჩევანია. პირველის შედეგი დასჯაა, მეორისა კი დამოუკიდებლობისა და ღირსების დაკარგვა.

ექსპერიმენტში მონაწილე სტუდენტებს მსგავსი განსხვავებული სიტუაციური ძალების ზეგავლენა უკვე გამოცდილი ჰქონდათ თავიანთ ადრეულ სო- ციალურ ურთიერთობებში: მშობელი _ შვილი, მასწავლებელი _ მოსწავლე, ექიმი _ პაციენტი, უფროსი _ მუშა, კაცი _ ქალი. ამ ახალ კონკრეტულ სიტუაციაში მათ უბრალოდ დახვეწეს და განავითარეს თავიანთი ადრეული ქცევის პატერნები. 

ექსპერიმენტმა აჩვენა, რომ ძალადობას ჰქონდა მზარდობის ტენდენცია, ამ დრამატული და მოულოდნელად ღრმა ემოციური და ქცევითი ეფექტების გამო ხუთი პატიმარი, რომელმაც სტრესული რეაქცია გამოავლინა, დროზე ადრე იქნა განთავისუფლებული ამ უჩვეულო ციხიდან და ფსიქოლოგები იძულებულნი გახდნენ, მათზე დაკვირვების ორკვირიანი ვადა ექვს დღემდე შეემცირებინათ. ტომი ვითლოუმ განაცხადა, რომ ის აღარ ისურვებდა მსგავს ექსპერიმენტში განმეორებით მონაწილეობის მიღებას. აფასებდა რა მიღებულ გამოცდილებას, ის ამბობდა, რომ ბევრი რამ შეიტყო საკუთარი თავისა და, საერთოდ, ადამიანის ბუნების შესახებ.
აქტივობა 3- სექსუალური ძალადობა

მიზანი: სექსუალური ძალადობის შესახებ ინფორმირება, აქტივობის განმავლობაში აქცენტი კეთდება სექსუალური ძალადობის ფორმებსა და სახეებზე, წამყვანები საუბრობენ შემთხვევებზე საკუთარი პრაქტიკიდან.

მასალები: პროექტორი, პრეზენტაცია
მიმდინარეობა
ტვინის შტურმი თემაზე: რა არის სექსუალური ძალადობა?

სექსუალური ძალადობა, ფორმები და კონტექსტი:
სექსუალური ძალადობა განისაზღვრება, როგორც ნებისმიერი სექსუალური აქტი ან მცდელობა, როდესაც პიროვნება მისი სურვილისა და ნების გარეშე გამოიყენება

იძულება შესაძლოა იყოს სხვადასხვა ფორმისა და ძალის. გარდა ფიზიკური იძულებისა მოძალადემ შესაძლოა გამოიყენოს ფსიქოლოგიური მეთოდები, როგორიცაა დაშინება, შანტაჟი, მუქარა. მაგალითად სამუშაო სივრცეში, ზემოთ მდგომი  პოზიციიდან გამომდინარე  გამოიყენოს დათხოვნისა და დაქევითების მუქარა.

სექსუალური ძალადობას აქვს ადგილი, მაშინ როდესაც პიროვნებას არ აქვს უნარი უთხრას თანხმობა, მაგალითად როდესაც არის ნარკოტიკისა და ალკოჰოლის ზემოქმედების ქვეს, არის მძინარე ან ფსიქიკურად უუნარო შეაფასოს სიტუაცია ადექვატურად.

სექსუალური ძალადობის ფორმაა გაუპატიურება: პირის თანხმობის გარეშე სექსუალური ხასიათის ვაგინალური, ანალური ან ორალური შეღწევა სხეულში, სხვა ადამიანის სხეულის ნებისმიერი ნაწილის ან  საგნის გამოყენებით.

სექსუალური ძალადობის ფორმაა ამავე ქცევის (გაუპატიურების)  მცდელობა.

ადამიანის გაუპატიურებას  ორი ან მეტი პირის მიერ ეწოდება ჯგუფური გაუპატიურება.

სექსუალურ ძალადობას აქვს სხვა ფორმებიც, როგორიცაა სასქესო ორგანოებზე შეხების იძულება, პირით, პენისით, ვაგინითა და ანუსით.
მიზეზები, რის გამოც მსხვერპლი არ ეძებს დახმარებას, საჭიროა დავინახოთ უფრო ფართო, სოციალურ, სამართლებრივ და პოლიტიკურ ასპექტში Chan 2005, p. 4).
მოიხედავად იმისა, რომ ჰოოსექსუალური ურთიერთობები დეკრიმინალიზებულ და დეპათოლოგიზებულია, საკანონმდებლო მექანიზმები ნელ-ნელა უმჯობესდება, ანტიდისკრიმინაციული მექანიზმები ექსპლიციტურად ფარავს სოგი-ს საკიტხებს, კვლევები ადასტურებს, რომ ბევრი ლგბტი არის დისკრიმინაციისა და ძალადობის მსხვერპლი. ნეგატიური დამოკიდებულებების ღიად მანიფესტირება ჰომოსექსუალების მიმართ წახალისებულია. 
სექსუალურ ძალადობას შესაძლოა ადგილი ჰქონდეს სხვადასხვა გარემოებასა და სივრცეში, მაგალითად:

· გაუპატიურება ცოლქმარს ან ინტიმურ პარტნიორებს შორის (მათ შორის ერთნაირსქესიან წყვილებს შორის);
·  გაუპატიურება უცხო ადამიანის მიერ 

·  გაუპატიურება საომარი კონფლიქტების დროს 
· გაუპატიურება პენიტენციურ დაწესებულებებში
· სარგებლის მიღების სანაცვლოდ არასასურველი სქესობრივი კონტაქტი ან მისი იძულება

·  სექსუალური ძალადობა ფსიქიკური ჯანმრთელობის პრობლემების მქონე ადამიანებზე 

·  ბავშვებისა და მოზარდების მიმართ განხორციელებული სექსუალური ძალადობა, ქორწინების იძულება 
·  ჩასახვის საწინააღმდეგო საშუალებების მოხმარების აკრძალვა 
· სქესობრივი გზით გადამდები დაავადებებისგან დაცვის საშუალებების აკრძალვა

· აბორტის იძულება

· პროსტიტუციის იძულება და სექსულური ექსპლუატაციის მიზნით გამოყენება
· გაუპატიურება მსხვერპლის სექსუალური ორიენტაციის „გამოსწორების“ მიზნით (’corrective rape’)  

სექსუალური ძალადობის ეს ფორმა მიზნად ისახავს მსხვერპლის (ლესბოსელი და ბისექსუალი ქალების) „განკურნებას“ არანორმატიული სექსუალობისგან. ხშირად ამ ძალადობას  ჯგუფური ხასიათი აქვს. ზოგ შემთხვევაში, ეს გამოიყენება როგორც სასჯელი გენდერულად არაკონფორმული ქალების და ტრანსგენდერი კაცების მიმართ, რომლებიც „ცდილობენ შეითავსონ მამაკაცის დომინანტური როლი“. 
· სასქესო ორგანოების დასახიჩრება და იძულებითი სტერილიზაცია (მათ შორის ქირურგიული პროცედურები ინტერსექს ბავშვებში სქესის „ნორმალიზების“ მიზნით )  

საქართველოს სისხლის სამართლის კანონმდებლობა კრძალავს ქალის სასქესო ორგანოების დასახიჩრებას და იძულებით სტერილიზაციას, მაგრამ აღნიშნული ქმედებების ამკრძალავი ნორმების გავრცელება არ ხდება ინტერსექსი ბავშვების მიმართ განხორციელებულ დანაშაულებრივ ქმედებებზე, როდესაც მშობლების თანხმობით, ქირურგიული წესით  ხდება ბავშვის სასქესო ორგანოს სრული ან ნაწილობრივი მოკვეთა მისი „ნორმალიზაციის“ მიზნით, რათა იგი აკმაყოფილებდეს ,,მდედრობითი’’ ან ,,მამრობითი’’ სქესის ადამიანის სასქესო ორგანოსთვის დამახასიათებელ ნიშნებს. 

· ქორწინების იძულება ლბ ქალებისა და ტრანსგენდერი ადამიანებისთვის
ლგბტ ადამიანები შესაძლოა ჩართული აღმოჩნდნენ არასასურველ ურთიერთობებში, აიძულონ ქორწინება ან პერმანენტულ ზეწოლას განიცდინ ოჯახის წევრების / ნათესავების მხრიდან, რომ დაქორწინდნენ
. ადამიანები, რომელთაც საკუთარი სქესის/გენდერის წარმომადგენელი იზიდავთ, იძულებით ჰეტეროსექსუალურ ურთიერთობებს სასჯელად მიიჩნევენ. ზოგიერთი იძულებულია თავად მიმართოს ასეთ პრაქტიკას, რათა თავი დაიცვას მშობლების/ოჯახის წევრების შემოტევისგან.

სექსუალური ძალადობის პრობლემა მსოფლიოს ყველა ქვეყანაში არსებობს. სამეცნიერო კვლევებზე დაყრდნობით, შესაძლებელია ვივარაუდოთ, რომ ყოველი მეოთხე ქალი არის სექსუალური ძალადობის მსხვერპლი ინტიმური პარტნიორის მხრიდან,


 ხოლო 1/3 მოზარდი გოგონებისა აღნიშნავენ რომ მათი პირველი სქესობრივი გამოცდილება იყო ძალადობრივი ხასიათის. ბოლო დრომდე არ ხდებოდა ინტიმურ პარტნიორებს შორის ძალადობის შესწავლა ერთნაირსქესიან პარტნიორებს შორის. ჩატარებულმა კვლევებმა დაადასტურა, რომ სექსუალური ძალადობის ამ ფორმას შესაძლოა ადგილი ჰქონდეს ყველა ტიპის ურთიერთობაში გენდერული მიკუთვნებულობისა და სექსუალური ორიენტაციის მიუხედავად
. 
WHO-ს  ყველაზე ბოლო ანგარიში  რომელიც  ლონდონის ჰიგიენისა და ტროპიკული მედიცინის და სამედიცინო კვლევითი საბჭოს სკოლასთან ერთად, 80 ქვეყანაში მოპოვებულ მონაცემებზე დაყრდობით ჩატარდა, აჩვენა რომ  მსოფლიო მასშტაბით ქალების 35% აქვს განცდილი  ფიზიკური ან / და სექსუალური ძალადობა როგორც პარტნიორის, ისე არა პარტნიორის მხრიდან. 

მსოფლიოში, თითქმის 1/3 ქალებმა  (30%)  ვისაც ჰქონია მამაკაცთან ურთიერთობა, განაცხადეს, რომ განუცდიათ  ფიზიკური ან / და სექსუალური ძალადობა  მათი პარტნიორის მხრიდან, ზოგიერთ რეგიონში ციფრი ბევრად უფრო მაღალია.  გარდა ამისა, მასშტაბურად  38% ფემიციდი ჩადენილია პარტნიორის მხრიდან. სამწუხაროდ, არ არსებობს კვლევა, რომელიც სრულად წარმოაჩენდა სექსუალური ძალადობის გავრცელების მასშტაბებს როგორც ლგბტი ადამიანების წინააღმდეგ, ისე ერთნაირსქესიან წყვილებში. ცალკეულ მონაცემებზე დაყრდნობით, შესაძლოა ითქვას, რომ ლბტ ქალებში უფრო მაღალია სექსუალური ძალადობის გამოცდილება როგორც ინტიმური პარტნიორის, ისე არა პარტნიორების მხრიდან.
.

ქალთა მიმართ სექსუალური ძალადობა ხშირად ჩადენილია მამაკაცის მხრიდან. ბავშვთა მიმართ სექსუალური ძალადობა თანაბრად ვრცელდება როგორც გოგოებზე ისე ბიჭებზე. 
ბავშვის მიმართ განხორციელებული სექსუალური ძალადობა

ბავშვის გამოყენება სექსუალური მოთხოვნილებების დასაკმაყოფილებლად და/ან გამორჩენის მიზნით:

სექსუალური მეტყველებით თუ შენიშვნებით დევნას, სექსუალურ გარყვნას, ეროტიული ელფერის ალერსს, თვალთვალს,  ბავშვისთვის პორნოგრაფიული სურათების გადაღებას, სექსუალური შინაარსის ფილმების ყურების ან პორნოგრაფიული ჟურნალების დათვალიერების ნებართვას ან ხელშეწყობას,  გაუპატიურებას ან გაუპატიურების მცდელობას, სასქესო ორგანოების დემონსტრირებას, ღია საუბრებს სექსზე ბავშვის შოკირების ან მისი ცნობისმოყვარეობის გაღვიძების მიზნით, სისხლის აღრევას.
ლგბტი და გენდერულად არაკონფორმული ბავშვები სისტემატურად ხდებიან ბულინგისა და ძალადობის, მათ შორის სექსუალური ზეწოლისა და ძალადობის მსხვერპლი თანატოლების მხრიდან
.  პრობლემას ისიც ართულებს, რომ თანატოლებისგან განსხვავებით, მათ უმეტესობას არ აქვს მხარდაჭერა ოჯახის წევრების ან მეგობრების მხრიდან. ლგბტი ჯგუფის ზრდასრული წევრებისგან განსხვავებით, ისინი ნაკელბად იცნობენ ჯგუფის სხვა წევრებს და არც ქომუნითის მხარდაჭერის იმედი შეიძლება ჰქონდეთ.  
აქტივობა 4- სექსუალური ძალადობის გარშემო არსებული მითები და ფაქტები

მიზანი: ინფორმაციის მიწოდება მითებისა და ფაქტების შესახებ მონაწილეებს დაეხმარებათ შეძლონ სწრაფად ამოიცნონ საზოგადოებაში გავრცელებული მითები სექსუალური ძალადობის გარშემო, რაც სამომავლოდ ხელს შეუწყობთ შეინარჩუნონ ბენეფციარის მიმართ ემპათიურობა, უკეთ შეძლებენ გადალახონ სექსუალურ ძალადობასთან დაკავშირებული სტიგმა.
მასალები: პროექტორი, პრეზენტაცია
მიმდინარეობა:
სექსუალური ძალადობა

მითები და ფაქტები

	მითი
	ფაქტი

	პირი ვინც არის ნამდვილად გაუპატიურებული უნდა გამოიყურებოდეს აღელვებული/ “ისტერიაში”
	სექსუალურ  ძალადობის მსხვერპლებს აქვს სხვადასხვა ტიპის რეაქცია მოვლენაზე, ეს შესაძლოა იყოს: ბრაზი, გაშეშება, უარყოფა, აღელვება და ა.შ.

	თუ პირი აღმოჩნდა სექსუალური ძალადობის ქვეშ, იგი მალევე დაუკავშირდება სამართალდამცავებს.
	არსებობს უამრავი მიზეზი, რის გამოც მსხვერპლი ვერ საუბრობს მომხდარზე. ჩადენილი დანაშაულიდან პოლიციაში გაცხადებულია 30 % შემთხვევებისა, დანარჩენი  შემთხვევები რჩება გაცხადების გარეშე.

	სექსუალური ძალადობის მსხვერპლი პროვოცირებას უკეთებს მოძალადეს მისი გამომწვევი ჩაცმულობითა და მანერებით
	ძალადობა არასდროსაა მსხვერპლის ბრალი. სექსუალური ძალადობა არის თავდასხმა ინდივიდზე და არა სექსუალური ლტოლვის სპონტანური გამოვლინება.

	თუ პიროვნება  მიდის ვინმეს საცხოვრებელ ოთახში, სახლში ან ბარში, იგი მზად უნდა იყოს, რომ  არის სექსუალური ძალადობის რისკის ქვეშ.
	კანონის მიხედვით არ არსებობს “ძალადობის რისკის ადგილი”, ნებისმიერი სექსუალური კავშირი ან ქცევა მოითხოვს ორივე პირის ნებასა და  თანხმობას. ნებისმიერ პირს აქვს უფლება თქვას “შეჩერდი”.

FBI აქვეყნებს მონაცემებს, სადაც ჩანს, რომ 70 % რეპორტირებული შემთხვევებისა მოხდა მსხვერპლის საცხოვრებელ სივრცეში.

	სექსუალურ ძალადობად არ შეიძლება ჩაითვალოს, თუ ეს მოხდა ალკოჰოლური ან ნარკოტიკული თრობის შემდეგ.
	მოძალადეს მხრიდან “თრობა” არ არის გასამართლებელი  ფაქტორი. 

მსხვერპლი “თრობის” გავლენის ქვეშ წარმოადგენს მოწყვლად კატეგორიას და მისი გამოყენება სექსუალურ აქტივობაში არის კრიმინალი.

	უმეტესობა სექსუალური ხასიათის დანაშაულისა ხდება უცხო პირის მიერ.
	სტატისტიკა აჩვენებს, რომ უმეტესობა გაუპატიურებისა და სექსუალური იძულების ხდება ნაცნობი პირის მხრიდან. (მეგობარი ბიჭი, ყოფილი მეგობარი ბიჭი, მეგობარი, თანამშრომელი, ნათესავი, მეუღლე)

	სექსუალური ძალადობა მხოლოდ ჰეტეროსექსუალურ კავშირებში ხდება.
	სექსუალურ ძალადობას ადგილი შეიძლება ჰქონდეს როგორც ჰეტეროსექსუალურ, ისე ჰომო და ბისექსუალური ურთიერთობების დროს. ამასთან, ლგბტქი ადამიანები, ჰეტეროსექსსუალ ადამიანებთან შედარებით, სექსუალური ძალადობის უფრო მაღალი რისკის ჯგუფს მიეკუთვნებიან. ისინი შესაძლოა გახდნენ სექსუალური ძალადობის მსხვერპლი როგორც ინტიმური პარტნიორის, ისე სხვა ადამიანების მხრიდან, რომლებიც არ მიეკუთვნებიან ჰომო/ბი/ტრანსფობიის საფუძველზე (corrective rape). 


	სექსუალური ძალადობის მსხვერპლი ხშირად ახალგაზრდა, მომხიბვლელი ქალია.
	მსხვერპლის ასაკის დიაპაზონი ფართოა დაწყებული ბავშვებიდან დამთავრებული მოხუცებამდე. სამართალდამცავებამდე მისული შემთხვევის უმრავლესობაში მსხვერპლი 12 წლის ქვემოთ ასაკშია.

გარდა ქალებისა სექსუალური ძალადობის მსხვერპლი შესაძლოა იყოს მამაკაცი და ბიჭი. 

ხშირად სექსუალური ძალადობის სამიზნე ხდებიან შშმ პირები.


	ქალი არ შეიძლება იყოს სექსუალური მოძალადე. ის ყოველთვის მსხვერპლია. 

ქალი მხოლოდ მამაკაცის მხრიდან შეიძლება გახდეს სექსუალური ძალადობის მსხვერპლი


	რწმენა, რომ ქალები აპრიორი არაძალადობრივი სუბიექტები არიან და მამაკაცს ყოველთვის შეუძლია თავის დაცვა, ხელისშემშლელი ფაქტორია მსხვერპლისთვის რომ ამოიცნოს პარტნიორის ქცევაში ძალადობის ელემენტები, განსაკუთრებით ეს ეხებათ ლბ წყვილებს. კვლევაში რომელშიც 52 ლესბოსელი იღებდა მონაწილეობას ძალადობრივი ურთიერთობის გამოცდილებით, რწმენა იმისა რომ „ქალები ქალებს არ ურტყამენ“ იმდენად მყარი იყო, რომ უმრავლესობას უჭირდა იმის აღიარება რომ ურთიერთობა ძალადობას შეიცავს. (Hassouneh & Glass 2008). მეტიც, რადგან უჭირდათ იმის მიღება რომ ქალები შეიძლება იყვნენ მოძალადეები, ძალადობის ფაქტებს კამათის ინტერპრეტაციას აძლევდნენ (Hassouneh & Glass 2008).


	სექს-მუშაკი არ შეიძლება გახდეს სექსუალური ძალადობის მსხვერპლი, რადგან ის სექსით „ვაჭრობს“.
	სექს-მუშაკებს აქვთ უფლება თავად შეარჩიონ როგორც პარტნიორი, ისე სექსუალური აქტივობის ფორმები, ამიტომ, ისინი ისევე შეიძლება გახდნენ ძალადობის მსხვერპლი, როგორც სხვები.
 



	მამაკაცი არ შეიძლება გახდეს სექსუალური ძალადობის მსხვერპლი


	მამაკაცი ისევე შეიძლება გახდეს სექსუალური ძალადობის მსხვერპლი, როგორც სხვები ასაკის, სექსუალური ორიენტაციის, გენდერული კონფორმულობისა და სხვადასხვა სტატუსის მიუხედავად. CDC-ს მიერ 2010 წელს ჩატარებული კვლევის მიხედვით
, ჰეტეროსექსუალი მამაკაცების 20.8%, გეი მამაკაცების 40.2%-ს და ბისექსუალი კაცების 47.4%-ს ცხოვრებაში ერთხელ მაინც ჰქონია იძულებითი სექსუალური კონტაქტი. 


	მხოლოდ ჰომოსექსუალი კაცები ძალადობენ სხვა მამაკაცებზე
	მამაკაცების უმეტესობა, რომელიც ძალადობს სხვა მამაკაცზე, თვითიდენტიფიკაციას ახდენს როგორც ჰეტეროსექსუალი. ეს ფაქტი კიდევ ერთხელ უსვავს ხაზს, რომ გაუპატიურება უკავშირდება არა სიამოვნებას, სექსუალურ ლტოლვას ან მიზიდულობას, არამედ - ძალადობას, აგრესიას და სხვა ინდივიდზე კონტროლის სურვილს.


აქტივობა 5 –სექსუალური ძალადობის გარშემო კანონმდებლობის მიმოხილვა. 
მიზანი: საქართველოში ასრებული კანონმდებლობის მიმოხილვა. სისხლის სამართლის კოდექსი - დანაშაული სქესობრივი თავისუფლებისა და ხელშეუხებლობის წინააღმდეგ.  ასევე საერთაშორისო თანამეგობრობის მიერ  შეიმუშავებული  სპეციალური დოკუმენტების გაცნობა: ევროპის საბჭოს კონვენცია ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ,  ევროპის საბჭოს კონვენცია სექსუალური ექსპლოატაციისა და სექსუალური ძალადობისაგან ბავშვთა დაცვის შესახებ.
მასალები: პროექტორი, პრეზენტაცია
მიმდინარეობა
სისხლის სამართლის კოდექსის XXII- თავი მოიცავს დანაშაულებს სქესობრივი თავისუფლებისა და ხელშეუხებლობის წინააღმდეგ, წამყვანი განმარტავს თუ რას გულისხმობს ეს დანაშაულები. სქესობრივი თავისუფლება არის ადამიანის უფლება, თავად აირჩიოს პარტნიორი, ხოლო სქესობრივი ხელშეუხებლობა ნიშნავს იმას, რომ კონკრეტულ პირთან, მაგალითად, მცირეწლოვანთანთან სქესობრივი კავშირი კანონით აკრძალულია მისი თანხმობის შემთხვევაშიც კი.
რიგ ქვეყნებში, სექსუალურ ძალადობად, ითვლება სექსუალური ურთიერთობა ჩადენილი ძალადობით, ძალადობის მუქარით ან დაზარალებულის უმწეო მდგომარეობის გამოყენებით, ხოლო ზოგგან განიმარტება როგორც სექსუალური აქტი, რომელიც ჩადენილია დაზარალებულის თანხმობის გარეშე და სხვა პირობის არსებობა უკვე აღარ არის საჭირო. 
საქართველოს სისხლის სამართლის კოდექსის მიხედვით (მუხლი 137) გაუპატიურება არის სქესობრივი კავშირი ძალადობით, ძალადობის მუქარით ან დაზარალებულის უმწეობის გამოყენებით. ამ მუხლისთვის მნიშვნელოვანი პირობაა „სქესობრივი კავშირის“ არსებობა, რომელიც პენეტრაციას გულისხმობს, თუ ორ პირს შორის სქესობრივი კავშირი არ შემდგარა, ამ მუხლის გამოყენება არ მოხდება. ასევე მნიშნელოვანია სასამართლო პრაქტიკის განხილვა, მაგალითებით პრეზენტაციის გამდიდრება, მუხლის განმარტების საილუსტრაციოდ. საუბარი უნდა შეეხოს იმასაც, თუ რამდენად რთულია ამ დანაშაულის დამტკიცება და რა მიზეზებით შეიძლება იყოს გამოწვეული ეს სირთულეები, მაგალითად ექსპერტიზამ შეიძლება აჩვენოს გაუპატიურების კვალი, თუმცა როდესაც პირი რამდენჯერმე იყო გაუპატიურებული მოკლე პერიოდში, ამის დადასტურება შესაძლოა ვერ მოხდეს.
 დამაძიმებელი გარემოებები ძირითადად არის: 
· სამსახურებრივი მდგომარეობის გამოყენებით; 
· რამაც გამოიწვია დაზარალებულის ჯანმრთელობის მძიმე დაზიანება ან სხვა მძიმე შედეგი, −

· არაერთგზის; 

· ჯგუფურად; 
· დამნაშავისათვის წინასწარი შეცნობით ორსული ქალის ან არასრულწლოვნის მიმართ, − 
· დაზარალებულის ან სხვა პირის მიმართ განსაკუთრებული სისასტიკით; 
· რამაც გამოიწვია დაზარალებულის სიცოცხლის მოსპობა;

·  იმ პირის მიმართ, რომელსაც არ შესრულებია თოთხმეტი წელი; 
(მუხლი 138) სექსუალური ხასიათის ძალმომრეობითი მოქმედება - „მამათმავლობა, ლესბოსელობა ან სხვაგვარი სექსუალური კონტაქტი გაუკუღმართებული ფორმით, ჩადენილი ძალადობით, ძალადობის მუქარით ან დაზარალებულის უმწეობის გამოყენებით“- ამ მუხლის განმარტების დროს სასამართლო გადაწყვეტილებებში ზოგჯერ „სექსუალური კონტაქტი“ განსაკუთრებულ მნიშვნელობას იძენს და სასამართლო მას არაერთგვაროვნად განმარტავს, საილუსტრაციოდ შეიძლება გამოყენებულ იქნეს შემდეგი საქმე: 

„გორის რაიონული სასამართლოს 2009 წლის 2 ნოემბრის განაჩენით ნ. ჯ-ი, ცნობილ იქნა დამნაშავედ და მიესაჯა საქართველოს სსკ-ის 138-ე მუხლის მეხუთე ნაწილით - 16 წლით თავისუფლების აღკვეთა.
... რაიონის სოფელ ... მარტო მცხოვრებ ნ. ჯ-სათვის ცნობილი იყო, რომ ... რაიონის სოფელ ..., მისსავე უბანში მცხოვრები თ. ჯ-ი იყო თოთხმეტ წელს მიუღწეველი. 2009 წლის მარტში ნ. ჯ-მ განიზრახა, თ. ჯ-ს მიმართ განეხორციელებინა სექსუალური ხასიათის ძალმომრეობითი მოქმედება. თავისი დანაშაულებრივი განზრახვის სისრულეში მოსაყვანად მან 2009 წლის მარტში, დაუდგენელ რიცხვს, თ. ჯ-ს სთხოვა მასთან მისვლა, რათა მიხმარებოდა ფანჯრის მინების გაწმენდაში. ამ უკანასკნელმა უარი არ უთხრა და მცირეწლოვან დასთან - ნ. ჯ-თან ერ-თად მივიდა ნ. ჯ-ს ბინაში. იმ დროს, როდესაც ნ. ჯ-ი გასული იყო ოთახიდან, ნ. ჯ-მ თ. ჯ-ს მიმართ გამოიჩინა ძალადობა: ძალის გამოყენებით იგი გულაღმა დააწვინა ტახტზე, თვითონ დააწვა ზემოდან, ეფერებოდა მკერდსა და სხეულის სხვა ადგილებზე, რითაც განახორციელა სექსუალური ხასიათის ძალმომრეობითი მოქმედება. ამ დროს იმ ოთახში შევიდა მეზობელი კ. ქ-ი, რომლის დანახვაზე ნ. ჯ-მ შეწყვიტა თავისი დანაშაულებრივი ქმედება. 

ნ. ჯ-მ ისარგებლა იმ გარემოებით, რომ თ. ჯ-მ არ გაამხილა ზემოაღნიშნული ფაქტი სირცხვილის გამო და კვლავ გააგრძელა თ. ჯ-ს მიმართ იგივე ძალმომრეობითი მოქმედება. კერძოდ, 2009 წლის მაისის ბოლოს, დაუდგენელ რიცხვს, თ. ჯ-ი მოტყუებით მიიყვანა თავის საცხოვრებელ ბინაში იმ მოტივით, რომ, თითქოს სახლში უნდა გაეტანებინა ქერი. როდესაც თ. ჯ-ი შე-იყვანა სახლში, მიუხურა ოთახის კარი და დაიჭირა იგი, რომელმაც ვერ შეძლო წინააღმდეგობის დაძლევა. თ. ჯ-ს ნ. ჯ-ი ეფერებოდა მკერდსა და სხეულის სხვა ადგილებზე. იგი ცდილობდა ნ. ჯ-ს მოცილებას და დაარტყა ფეხი, რა დროსაც ეს უკანასკნელი წაბარბაცდა და წაიქცა. ამ დროს თ. ჯ-მ მოახერხა და გაიქცა ნ. ჯ-ს ბინიდან.... 

.........მსჯავრდებულ ნ. ჯ-ს ინტერესების დამცველი, ადვოკატი ნ. ც-ი დაზუსტებული საკასაციო საჩივრით აღნიშნავს, რომ საქართველოს სსკ-ის 138-ე მუხლის მეხუთე ნაწილით წარდგენილი ბრალდება უკიდურესად აბსურდული, უკანონო და დაუსაბუთებელია, მაგრამ ნ. ჯ-ს ჯანმრთე-ლობის მდგომარეობიდან გამომდინარე, ითხოვს განაჩენში ცვლილების შეტანას, კერძოდ: ნ. ჯ-ს ქმედების დაკვალიფიცირებას საქართველოს სსკ-ის 141-ე მუხლით და, მისი ჯანმრთელობის მდგომარეობის გათვალისწინებით, მინიმალური სასჯელის განსაზღვრას;
სამოტივაციო ნაწილი: 
საკასაციო პალატამ შეისწავლა საქმის მასალები, წარმოდგენილი საჩივრის საფუძვლიანობა და მივიდა იმ დასკვნამდე, რომ დაზუსტებული საკასაციო საჩივრის მოთხოვნა უნდა დაკმაყოფილდეს ნაწილობრივ შემდეგ გარემოებათა გამო: 

საქმეში არსებული მასალებით, დაზარალებულ თ. ჯ-ს ჩვენებით, მოწმეების - კ. ქ-ს, ე. კ-ს, თ. ჯ-ს, ი. მ-ს, ე. ხ-ს, ტ. ჯ-ს ჩვენებებითა და სხვა მტკიცებულებებით უდავოდ დადგენილია განაჩენში მითითებული ფაქტობრივი გარემოებები. 

ამასთან, საკასაციო პალატა არ ეთანხმება მსჯავრდებულ ნ. ჯ-ს მიერ ჩადენილი დანაშაულებ-რივი ქმედების კვალიფიკაციას საქართველოს სსკ-ის 138-ე მუხლის მეხუთე ნაწილით - სექსუალური ხასიათის ძალმომრეობითი მოქმედება იმის მიმართ, ვისაც არ შესრულებია თოთხმეტი წელი. 

საქართველოს სსკ-ის 138-ე მუხლის მეხუთე ნაწილით გათვალისწინებული დანაშაულის ობიექტური შემადგენლობის ერთ-ერთ მთავარ ნიშანს წარმოადგენს სექსუალური კონტაქტი გაუკუღმართებული ფორმით. 

საქმის მასალებით არ დასტურდება ის გარემოება, რომ ნ. ჯ-სა და თ. ჯ-ს შორის მოხდა სექსუალური კონტაქტი გაუკუღმართებული ფორმით. დაზარალებულ თ. ჯ-ს ჩვენებით: “...ნ. ჯ-ს ტანსაცმელი არც თვითონ და არც მისთვის არ გაუხდია”, აგრეთვე ის ფაქტი, რომ მსჯავ-რდებულმა ნ. ჯ-მ თ. ჯ-ი ძალის გამოყენებით გულაღმა დააწვინა ტახტზე, თვითონ დააწვა ზემოდან, ეფერებოდა მკერდსა და სხეულის სხვა ადგილებზე, არ ქმნის სსკ-ის 138-ე მუხლით გათვალისწინებული დანაშაულის შემადგენლობას, რადგან ამ დროს არ შემდგარა არც სექსუალური კონტაქტი და არც გაუკუღმართებული ფორმის გამოყენებით ასეთი კონტაქტის დამყარების მცდელობას ჰქონია ადგილი. 

საკასაციო პალატას მიაჩნია, რომ მოცემულ შემთხვევაში ჩადენილია გარყვნილი ქმედება, დანა-შაული, გათვალისწინებული საქართველოს სსკ-ის 141-ე მუხლით, ამასთან, საკასაციო პალატა თვლის, რომ აღნიშნული დანაშაული ნ. ჯ-მ ჩაიდინა ორჯერ - 2009 წლის მარტში და იმავე წლის მაისის ბოლოს, რის გამოც მისი ქმედებები ამ ნაწილში უნდა დაკვალიფიცირდეს და შესა-ბამისად მას სასჯელი დაენიშნოს დანაშაულთა ერთობლიობის წესით...“
 
მაგალითებით და სასამართლო პრაქტიკით სესიის გამდიდრება შეიძლება სხვა მასალის გამოყენებითაც, ეს ძალიან მნიშვნელოვანია რათა მონაწილეებმა პრაქტიკულ დონეზე გაიაზრონ კანონის შინაარსი. 
პრეზენტაციის დროს ასევე უნდა განიხილოს შემდეგი მუხლები: 

(მუხლი 139) სქესობრივი კავშირის ან სექსუალური ხასიათის სხვაგვარი მოქმედების იძულება - სქესობრივი კავშირის, მამათმავლობის, ლესბოსელობის ან სხვაგვარი სექსუალური კონტაქტის იძულება სახელგამტეხი ცნობის გახმაურების ან ქონებრივი დაზიანების მუქარით, ანდა მატერიალური, სამსახურებრივი ან სხვაგვარი დამოკიდებულების გამოყენებით. 
(მუხლი 140) სქესობრივი კავშირი ან სექსუალური ხასიათის სხვაგვარი მოქმედება თექვსმეტი წლის ასაკს მიუღწეველთან - სრულწლოვნის  სქესობრივი კავშირი, მამათმავლობა, ლესბოსელობა ან სხვაგვარი სექსუალური კონტაქტი გაუკუღმართებული ფორმით დამნაშავისათვის წინასწარი შეცნობით თექვსმეტი წლის ასაკს მიუღწეველთან. მნიშვნელოვანია,  ყურადღება გამახვილდეს აღნიშნულ მუხლსა და ადრეულასაკში ქორწინების ფაქტებთან კორელაციაზე.  
(მუხლი 141) გარყვნილი ქმედება - ძალადობის გარეშე გარყვნილი ქმედება დამნაშავისათვის წინასწარი შეცნობით თექვსმეტი წლის ასაკს მიუღწეველთან. 



საქართველოს სისხლის სამართლის კოდექსის შემდეგ, პრეზენტაციაში  მიმოხილულ უნდა იქნას საქართველოს კანონი  „ოჯახში ძალადობის აღკვეთის, ოჯახში ძალადობის  მსხვერპლთა დაცვისა და დახმარების შესახებ“ და სექსუალური ძალადობის  მისეული დეფინიცია, თუ რარტომ არის რთული ფაქტების გამოვლენა ოჯახში ძალადობის კონტექსტში და რამდენად მაღალია სექსუალური ძალადობის რისკი ოჯახში ძალადობის ფაქტების არსებობის დროს; 

ევროპის საბჭოს კონვენცია ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ 
მნიშვნელოვანია მონაწილეებმა მიიღონ ინფორმაცია დოკუმენტის არსის, პრინციპებისა და ქვეყნის მიერ მისი რატიფიცირების მაღალი მნიშვნელობის შესახებ. 
კონვენცია ქალთა მიმართ ძალადობას აღიარებს ადამიანის უფლებების დარღვევად და დისკრიმინაციის ფორმად. ეს იმას ნიშნავს, რომ სახელმწიფოებს შესაბამისი პასუხისმგებლობა დაეკისრებათ, თუ ისინი ამგვარ ძალადობაზე ადეკვატურ რეაგირებას არ მოახდენენ.  ეს გახლავთ პირველი საერთაშორისო კონვენცია, რომელშიც მოცემულია გენდერის განსაზღვრება.  კონვენცია სისხლის სამართლებრივ პასუხისმგებლობას ადგენს მთელი რიგი ისეთი მნიშვნელოვანი დანაშაულებისთვის, როგორიცაა ქალის  სასქესო ორგანოების დასახიჩრება, იძულებითი ქორწინება, ადევნება (გადაკიდება/ აკვიატებული დევნა), იძულებითი აბორტი და იძულებითი სტერილიზაცია. ეს იმას ნიშნავს, რომ სახელმწიფოებს პირველად მოუწევთ ასეთი მნიშვნელოვანი დანაშაულების თავიანთ სამართლებრივ სისტემებში ასახვა.
კონვენცია სახელმწიფოებს ავალდებულებს, რომ:

პრევენცია:  შეცვალონ ის დამოკიდებულებები, გენდერული როლები და სტერეოტიპები, რომლებიც მისაღებს ხდის ქალთა მიმართ ძალადობას.
მოამზადონ პროფესიონალები, რომლებიც იმუშავებენ მსხვერპლებთან;

აამაღლონ საზოგადოების ცნობიერება ძალადობის სხვადასხვა ფორმებისა და ძალადობით გამოწვეული ტრავმების შესახებ;

შეიტანონ ქალთა და მამაკაცთა თანასწორობის შესახებ სწავლება სასწავლო პროგრამაში, განათლების ყველა დონეზე;

საზოგადოებასთან წვდომის მიზნით, დაიწყონ თანამშრომლობა არასამთავრობო ორგანიზაციებთან, მედიასა და კერძო სექტორთან.

დაცვა: უპირველესად, უზრუნველყონ მსხვერპლთა საჭიროებებისა და უსაფრთხოების სრულად მხედველობაში მიღება კონვენციით გათვალისწინებული ყველა ღონისძიების გატარებისას;
შექმნან სპეციალიზებული დახმარების სამსახურები, რომლებიც სამედიცინო დახმარებას, აგრეთვე ფსიქოლოგიურ და იურიდიულ კონსულტაციებს გაუწევენ მსხვერპლებსა და მათ შვილებს;

შექმნან საკმარისი ოდენობის თავშესაფრები და გახსნან 24 საათიანი უფასო სატელეფონო დახმარების ხაზები.
სისხლის სამართლებრივი პასუხისმგებლობა:

მოახდინონ ქალთა მიმართ ძალადობის კრიმინალიზაცია და უზრუნველყონ მსგავსი ქმედების ჩამდენთა სათანადო დასჯა;

გამორიცხონ ძალადობის ნებისმიერი ფორმის გამართლება კულტურით, ტრადიციებით, რელიგიით ან ეგრეთ წოდებული “ღირსებით”;

უზრუნველყონ, რომ გამოძიებისა და სასამართლო პროცესის განმავლობაში მსხვერპლებს ხელი მიუწვდებოდეთ სპეციალურ დამცავ ღონისძიებებზე;

უზრუნველყონ, რომ სამართალდამცავმა უწყებებმა მყისიერად უპასუხონ დახმარების თხოვნით შემოსულ ზარებს და ადეკვატურად მართონ საშიში სიტუაციები.
კონვენცია მოითხოვს, რომ სისხლის სამართლებრივი დევნის ან სხვა სამართლებრივი სანქციის ამოქმედების საფუძველი გახდეს ისეთი ქმედებები, როგორიცაა:
· ოჯახში ძალადობა (ფიზიკური, სქესობრივი, ფსიქოლოგიური თუ ეკონომიკური ძალადობა)

· ადევნება (აკვიატებული დევნა/გადაკიდება);

· სექსუალური ძალადობა, გაუპატიურების ჩათვლით;

· სექსუალური შევიწროება;

· იძულებითი ქორწინება;

· ქალის გენიტალიების დასახიჩრება;

· იძულებითი აბორტი და იძულებითი სტერილიზაცია.

კონვენცია მკაფიოდ აცხადებს, რომ ქალთა მიმართ ძალადობა და ოჯახში ძალადობა არ არის პირადი საქმე. პირიქით, იგი ხაზს უსვამს იმ ფაქტს, რომ ოჯახის შიგნით მომხდარ დანაშაულს ბევრად უფრო ძლიერი ტრავმის გამოწვევა შეუძლია, ამიტომ ამგვარი დანაშაულის ჩამდენს უფრო მკაცრი სასჯელი უნდა მიესაჯოს, როდესაც მსხვერპლი მისი მეუღლე, პარტნიორი ან ოჯახის წევრია.

ევროპის საბჭოს კონვენცია სექსუალური ექსპლუატაციისა და სექსუალური ძალადობისაგან ბავშვთა დაცვის შესახებ
(ლანზაროტეს კონვენცია)

კონვენციის ინოვაციური ხასიათი და დამატებითი ღირებულება მდგომარეობს მის მრავალდისციპლინურ მიდგომაში. იგი ითვალისწინებს ბავშვთა სექსუალურ ექპლუატაციასა და სექსუალურ ძალადობასთან მიმართებით პრევენციული ზომების გატარებას, ამ დანაშაულთაგან დაზარალებული ბავშვების დაცვასა და დამნაშავეთა დასჯას. 
ბავშვთა ექსპლუატაცია და სექსუალური ძალადობა შეიძლება განხილულ იქნეს, როგორც ბავშვის უფლებათა ყველაზე მძიმე დარღვევა, რომელიც მოკლე და გრძელვადიან კვალს ტოვებს მის ფიზიკურ ჯანმრთელობაზე, ფსიქოლოგიურ განვითარებასა და ფსიქოსოციალურ კეთილდღეობაზე. 
ლანზაროტეს კონვენცია მთავარი წინგადადგმული ნაბიჯია სექსუალური ხასიათის დანაშაულთა წინააღმდეგ ბრძოლაში. იგი უზრუნველყოფს ბავშვთა გაძლიერებულ და სრულყოფილ დაცვას სექსუალური ექსპლუატაციისა და სექსუალური ძალადობის წინააღმდეგ და განიხილავს ამ დანაშაულებში ეჭვმიტანილთა მიმართ სისხლისსამართლებრივი დევნის საკითხებს. ეს არის პირველი შემთხვევა, როდესაც საერთაშორისო ხელშეკრულება განსაზღვრავს და შეძლებისდაგვარად, დეტალურად ადგენს ბავშთა მიმართ ჩადენილი სექსუალური ხასიათის სისხლის სამართლის დანაშაულთა ნუსხას. მისი ძლიერი მხარეებია: აქცენტი პრევენციაზე, ბავშვთა და დაზარალებულთა დაცვის ზომების ფართო სპექტრი, კონვენციის გავრცელება 18 წლამდე ასაკის ყველა ბავშვზე და ასევე ძალადობის ახალი ფორმების შესახებ მექანიზმის ჩართვა, როგორიცაა ბავშვთა ექსპლუატაცია საინფორმაციო და საკომუნიკაციო ახალი ტექნოლოგიების (TIC) მეშვეობით. კონვენციას გააჩნია გაძლიერებული მონიტორინგის მექანიზმი, რათა უზრუნველყოფილ იქნეს ხელშემკვრელ მხარეთა მიერ მისი მექანიზმების ეფექტური განხორციელება და დაცვა. 
კონვენციის სამი მთავარი მიზანია:

· ბავშვთა სექსუალური ექსპლუატაციისა და სექსუალური ძალადობის პრევენცია და მათთან ბრძოლა;
·  სექსუალური ექსპლუატაციისა და სექსუალური ძალადობის მსხვერპლ ბავშვთა უფლებების დაცვა ;
· ამ მოვლენის წინააღმდეგ ეროვნული და საერთაშორისო თანამშრომლობის ხელშეწყობა.
სახელმწიფოების მიერ კონვენციის რატიფიკაცია წარმოქმნის მისი გამოყენებისა და შსაბამისად, ეროვნული სისხლის სამართლის კანონთა ჰარმონიზაციის ვალდებულებას.
ბავშვზე სექსუალური ძალადობის დანაშაულის განსაზღვრება პირველად ფიგურირებს საერთაშორისო ხელშეკრულებაში, როგორც განზრახ ჩადენილი აქტი, რომელიც მოიცავს:

· სქესობრივი კონტაქტის დამყარებას ბავშვთან, რომელსაც არ მიუღწევია სქესობრივი კონტაქტის დამყარების ლეგალური ასაკისათვის;

·  სქესობრივი კონტაქტის დამყარებას ბავშვთან, რა ასაკისაც არ უნდა იყოს იგი;

·  იძულების, ძალის გამოყენების ან მუქარის გზით ; ან

· ბავშვზე ნდობის, ძალაუფლების ან გავლენის ბოროტად

· გამოყენებით, მათ შორის საკუთარ ოჯახში ; ან

· ბავშვის განსაკუთრებით უმწეო მდგომარეობის ბოროტად გამოყენებით, კერძოდ მისი ფიზიკური ან ფსიქიკური ჯანმრთელობის ან დამოკიდებულ მდგომარეობაში ყოფნის გამო.

პრეზენტაციაში დეტალურად უნდა იქნას განხილული კონვენციის მთავარი მიზნები და მათი შინაარსი, კონვენციის მუხლები პრევენციის სარეაბილიტაციო ღონისძიებებისა და დანაშაულის მიმართ ნულოვანი ტოლერანტობის პოლიტიკის გატარებაზე.  
აქტივობა 6- სექსუალური ძალადობის შედეგები პიროვნების ემოციური, ფიზიკური და სოციალური ფუნქციონირების დონეზე.
მიზანი: აქტივობის მიზანია მონაწილეებმა გააცნობიერონ თუ რა ტიპის ზეგავლენა აქვს სექსუალური ძალადობას, როგორც ერთ-ერთი რთული ფსიქოლოგიურ ტრავმას პიროვნებაზე. ვიქტიმურობა, დასწავლილი უმწეობა.
მიმდინარეობა

გაუპატიურებისა და ინცესტის მსხვერპლნი, თვითმფრინავისა და სერიოზული საავტომობილო კატასტროფების დროს გადარჩენილები, ომის ვეტერანები და სხვები, რომელთაც მატრავმირებელი მოვლენები პირადად განიცადეს, შეიძლება ემოციურად რეაგირებდნენ პოსტტრავმული სტრესის აშლილობით (PTSD). პოსტტრავმული სტრესის აშლილობა სტრესზე რეაქციაა, რომლის დროსაც ინდივიდი იტანჯება მატრავმირებელი მოვლენის მუდმივი, აკვიატებული განცდით, მაგალითად, ე.წ. `ფლეშბეკების~, ანუ წარსული მოგონებების უეცარი გაცოცხლების, ან ღამის კოშმარების ფორმით ეს ადამიანები ემოციურად ინდიფერენტულნი ხდებიან ყოველდღიურ მოვლენათა და სხვა ადამიანთა მიმართ. საბოლოოდ, ამ რეაქციით გამოწვეულ ემოციურ ტკივილს შეუძლია გამოიწვიოს სხვადასხვაგვარ სიმპტომთა მატება, როგორიცაა: ძილის პრობლემები, გადარჩენის გამო დანაშაულის განცდა, ყურადღების კონცენტრაციის დაქვეითება და ძალზე ძლიერი შეკრთომის რეაქცია. 

სექსუალური ძალადობის მსხვერპლნი ხშირად ავლენენ პოსტტრავმული სტრესის მრავალ ნიშანს გაუპატიურებიდან 2 კვირის შემდეგ ჩატარებულ გამოკითხვებში გაუპატიურების მსხვერპლთა 94%-ს დაესვა პოსტტრავმული სტრესის დიაგნოზი; ძალადობიდან 12 კვირის შემდეგ მსხვერპლთა 51%-ის მდგომარეობა კვლავ ამ დიაგნოზს შეესაბამებოდა . 
პოსტტრავმული სტრესის ემოციური რეაქციები შეიძლება მწვავე ფორმით გამოვლინდეს უშუალოდ კატასტროფის შემდეგ და რამდენიმე თვეში შემ- ცირდეს. ამ რეაქციებმა შეიძლება, ასევე, განაგრძონ არსებობა და ჩამოყალიბდნენ ქრონიკულ სინდრომად .
საგანმანათლებლო ვიდეო პოსტტრავმული სტრესული აშლილობა -PTSD -ის შესახებ.    იხ. ბმული: https://www.youtube.com/watch?v=Yi8o8hg9QVM
ქვემოთ მოცემული ნაწყვეტი კოლეჯის ორი სტუდენტის საუბრიდან გაუპატიურების შემდგომი შოკის შესახებ მეტად ძლიერ ემოციებს გვაცნობს. 
ელისი: შოკში კარგა ხნის მანძილზე ვიყავი, შემეძლო ლაპარაკი ფაქტზე, რომ გაუპატიურების მსხვერპლი ვარ, მაგრამ ემოციებმა თავი მხოლოდ ერთი თვის შემდეგ იჩინა. 

ბეთი: პირველი ორი კვირის მანძილზე ჩემთან იყო ხალხი, ვინც შერჩეული მყავდა ჩემი ამბის მოსაყოლად და რომლებმაც ძალზე, ძალზე დიდი მხარდაჭერა აღმომიჩინეს; ორი კვირის შემდეგ კი მათ თითქოს ასეთი რამ სთქვეს: `ძალიან კარგი, ის უკვე გამოვიდა მდგომარეობიდან და ჩვენ შეგვიძლია წავიდეთ~, მაგრამ მერე და მერე გრძნობ, რომ კიდევ უფრო მეტი მხარდაჭერა გჭირდება, რადგან დროის გასვლასთან ერთად მეტად აცნობიერებ შენს ემოციებს და იმასაც, რომ საჭიროა მათთან გამკლავება. 

ელისი: არის მომენტი, როცა უარყოფ, რომ ეს მოხდა. შენ თითქოს მთლიანად ივიწყებ ამას. 

ბეთი: ეს იმდენად არარეალურია, არ გინდა დაიჯერო, რომ ეს მართლა მოხდა, ან, რომ ეს შეიძლება მომხდარიყო; შემდეგ შიშის და ბრაზის ხანგრძლივი პერიოდი მოდის. 

ელისი: ძალიან მეშინოდა, რომ კვლავ სირბილი უნდა დამეწყო (ელისი სირბილში ვარჯიშის დროს გააუპატიურეს). მას შემდეგ, რაც გამაუპატიურეს, სრულიად შევწყვიტე ყოველგვარი ფიზიკური ვარჯიში. ამ მეოთხედში ისევ დავიწყე, მაგრამ ყოველთვის, როცა გავდივარ სარბენად, შიში არ მშორდება. გუ- ლისცემა მიორმაგდება. ცხადია, მარტო უკვე აღარ დავრბივარ, მაგრამ შიში დღემდე მაინც მუდმივად თან მდევს. 

ბეთი: კიდევ ისეთი გრძნობა გაქვს, თითქოს ყველა შენმა მეგობარმა გიღალატა. ვნახულობ ხოლმე სიზმარს, რომ ჩემი ოთახის გარეთ მაუპატიურებენ. სიზმარში ყველანი იყურებიან თავიანთი ფანჯრებიდან. სახეებს ძალიან ნათლად ვხედავ. ყველა ჩემი მეგობარი გამოფენილია ფანჯარაში საყურებლად, ზო- გიერთი ჩემგან სულ ორ ნაბიჯზეა. ყველა ხედავს რა ხდება, 

სექსუალური ძალადობის მსხვერპლი ბავშვი

· ხელს ჰკიდებს/უხახუნებს თავის გენიტალიებს მუდმივად და /ან ტკივილამდე;
· მამაკაცის/ქალის როლებს თამაშობს აგრესიულად, გაღიზიანებულად ან ძალიან სევდიანად;
· ვერ იტანს თავის ან საპირისპირო სქესს;
· არ უყვარს თავის სხეული; ხშირად ამბობს, რომ მისი სხეული უშნოა ან ბინძურია;
· დაჟინებით ინტერესდება სექსუალური ქმედებებით, მალულად ცდილობს შეეხოს მოზრდილებს, მოითხოვს, რომ სხვები მას შეეხონ. იქცევა ”სექსუალურად უცნაურად” - ”აცდუნებს” მოზრდილს;
· ეშინია სხვა ადამიანების თანდასწრებით გახდა (ექიმის, თანატოლების, ფიზკულტურის გაკვეთილზე და ა.შ.);
· საჯაროდ, გამომწვევად ეწევა მასტურბაციას, ითრევს ამაში სხვა ბავშვებს;
· საგნებს ათავსებს საკუთარ ან სხვის ვაგინაში ან უკანა ტანში;
· შიშველი ახდენს ნამდვილი სექსუალური აქტის და/ან ორალური სექსის დემონსტრირებას. ახდენს სხვა ბავშვებთან, ცხოველებთან ან სათამაშოებთან  სქესობრივი აქტის  იმიტაციას;
სექსუალური თავდასხმების უმრავლესობა რჩება  ხელისუფლების ყურს მიღმა

იუსტიციის სტატისტიკის ბიურო (Bjs) იუწყება, რომ აშშ-ში 1992-2000 წლებში   გაუპატიურების და სექსუალური თავდასხმების უმრავლესობა   არ განცხადებულა პოლიციაში. მხოლოდ 36 % გაუპატიურების შემთხვევა, 34 % გაუპატიურების მცდელობა და 26 %  სექსუალური თავდასხმა დაფიქსირდა სამართალდამცავ ორგანიზაციებში.  მიზეზები იმისა თუ რატომ არ ხდება შემთხვევების განცხადება მრავალი სახის არის, ერთ-ერთმა კვლევამ  შემდეგი დაასახელა:  
· დანაშაული განცდა

· სირცხვილი, უხერხულობა, ან სურვილი შემთხვევა დარჩეს საიდუმლოდ.  

· დამცირება ან  მოძალადის მიმართ შიში
· შიში იმისა რომ არავინ დამიჯერებს ან რომ გარკვეული როლი მიმიძღვის დანაშაულში. 

· უნდობლობა სისხლის სამართლის სისტემის მიმართ
რატომ უჭირს მსხვერპლს ძალადობის შესახებ საუბარი?
კვლევის ავტორები: სალბერი და ტალიაფერო
· შურისძიების შიში
· სირცხვილისა და დამცირების განცდა
· ფიქრები, რომ მან ეს დაიმსახურა
· მსხვეპლი იცავს მოძალადეს სასჯელისგან
· მსხვერპლი ვერ აცნობიერებს მის გარშემო არსებულ სიტუაციას
· დარწმუნებულია, რომ მისი მდგომარეობა არავის არ აინტერესებს
· დარწმუნებულია რომ ვერავინ ვერ შეძლებს მის დახმარებას
ლგბტქი ჯგუფის წარმომადგენელთა შემთხვევაში, ზემოჩამოთვლილის გარდა არსებობს დამატებითი ბარიერები, რომელიც ხელს უშლის მსხვერპლს განაცხადოს სექსუალური ძალადობის ფაქტის შესახებ

· გენდერულად სეგრეგირებული მითები და სტერეოტიპები სექსუალური ძალადობის შესახებ (მაგ. სექსუალური მოძალადე ყოველთვის მამაკაცია), რომლებიც ხელს უშლის მსხვერპლს მოახდიონოს ინტიმური პარტნიორის მხრიდან სექსუალური ძალადობის  შემთხვევების სახელდება

ძალადობასთან დაკავშირებული გენდერული სტერეოტიპების ინტერნალიზება ლბტ ქალებში ართულებს მათი მხრიდან საკუთარ ურთიერთობებში ძალადობრივი ქცევის იდენტიფიკაციას (Lewis et al. 2012). რწმენა, რომ ქალები აპრიორი არაძალადობრივი სუბიექტები არიან და მამაკაცს ყოველთვის შეუძლია თავის დაცვა, ხელისშემშლელი ფაქტორია მსხვერპლისთვის რომ ამოიცნოს პარტნიორის ქცევაში ძალადობის ელემენტები, განსაკუთრებით ეს ეხებათ ლბ წყვილებს. კვლევაში რომელშიც 52 ლესბოსელი იღებდა მონაწილეობას ძალადობრივი ურთიერთობის გამოცდილებით, რწმენა იმისა რომ „ქალები ქალებზე არ ძალადობენ“ იმდენად მყარი იყო, რომ უმრავლესობას უჭირდა იმის აღიარება რომ ურთიერთობა ძალადობას შეიცავს. (Hassouneh & Glass 2008).
მითი, რომ ქალი მხოლოდ მამაკაცის მხრიდან იჩაგრება, ასევე გავლენას ახდენს პოლიციის ოფიცრებზე რომლებსაც უჭირთ ერთნაირსქესიან პარტნიორებში ძალადობის ან მსხვერპლის ამოცნობა (Brown 2008; Dickens 2014). აქ რისკი მდგომარეობს იმაში რომ სიტუაციის გაუბრალოების გამო პოლიციელმა შეიძლება საჭირო რესურსები არ აამოქმედოს გეი ან ლესბოსელი მსხვერპლის დასაცავად. 

რეალური ქეისი # ///. ამონარიდი ლესბოსელი ქალის ინტერვიუდან: 
„მე მქონდა შემთხვევა, როდესაც ვცხოვრობდი მეგობარ გოგოსთან ერთად და ნასვამები ვიყავით და საღამოს მოგვივიდა სერიოზული კონფლიქტი. მეზობლებმა დარეკეს პატრულში… პატრული რო მოვიდა და შემოვიდა სახლში და დაინახეს რა მდგომარეობაში ვართ... თან ის გოგო ზუსტად ისე საეჭვოდ გამოიყურებოდა, რო შეიძლება დაგეშვა რო სხვა ორიენტაციის არის... პატრული... მოუტრიალდა და უთხრა მეზობლებს, ძაან ცინიკურად და სიცილით, რო საქმე ოჯახურ კონფლიქტთან გვაქვს, რომელშიც ჯობია არ ჩავერიოთ და დაიწყეს გადალაპარაკებები და სიცილი და მასხრად აგვიგდეს რა... ჩვენ არც გვჭირდებოდა იმ სიტუაციაში პატრულის ჩარევა... რო მოვიდნენ და შემოვიპატიჟეთ, რო მობრძანდით და ნახეთ, რომ ყველაფერი კარგადაა და ცოცხლები ვართ, დაგვიწყეს დაცინვა: რო არ ჩავერიოთ? კაცი და ქალი რომელი ხართ? ქმარი რომელია? კაცს ველაპარაკოთ?“ 

· ქამინ აუთის შიში

 ლგბტიჯგუფის წევრთა უმრავლესობა, პოტენციური ფიზიკური თუ ფსიქოლოგიური საფრთხიდან გამომდინარე, თავს არიდებს საჯაროდ საკუთარი სტატუსის გაცხადებას.  მათ კარგად იციან - სტატუსის გამჟღავნების შემთხვევაში შეიძლება დაემუქროთ სახლის, ოჯახის, თავშესაფრის დაკარგვა, გახდნენ ფიზიკური ძალადობის მსხვერპლნი.
 თუ მსხვერპლის ორიენტაციის შესახებ არ იციან მისმა მეგობრებმა, ოჯახსი წევრებმა ან დამსაქმებელმა, ეს კიდევ უფრო აძლიერებს სექსუალური ძალადობის გაცხადებასთან დაკავშირებულ სტრესს. ასეთ დროს, ქამინგ აუთი შესაძლოა რე-ვიქტიმიზაციის საბაბი გახდეს.    

რეალური ქეისი #1. ამონარიდი ფოკუს-ჯგუფის მასალებიდან: „ამ ფაქტს ასე თუ ისე ვმალავდი, იმიტომ, რომ ვიცოდი უარყოფითი რეაქცია მოყვებოდა ორივესგან, იმიტომ, რომ ძალიან კონსერვატიული ოჯახია. მერე რომ გავიზარდე და ვიფიქრე, ცოტა სერიოზული ურთიერთობები როგორ იქნება და რაღაც, სიტუაცია ისე განვითარდა, რომ გაიგეს ჩემი პარტნიორის შესახებ. მე და ჩემმა მეგობრებმა ნახევარი წელი დავხარჯეთ, რომ ცოტა შევატრიალოთ ჩემი ოჯახი იმ საკითხისკენ, რომ ეს ესეა და რამენაირად უნდა მიმიღოთ, ხომ არ მომკლავთ არა... მამაჩემთან გავაკეთე „ქამინგ აუთი“, ბებიაჩემი ისედაც ხვდებოდა, მაგრამ არ ვიცი, არაფერს მეუბნებოდა. ჩემი და, თავიდანვე იცოდა ჩემს შესახებ, მაგრამ არ ქონდა პრობლემა, მაგრამ ბოლოს გაუჩნდა ისეთი აგრესია, რომ ვერც იტყვი, რომ მართლა ჩემი და არის. ბოლოს, რომ ეს ყველაფერი მივიდა დედაჩემამდეც. აი ძაან მაგარი სქემა მოიგონა, როგორ ჩამკეტოს სახლში და მერე გამომასწოროს თუ არა და მაშინ, მოკვდი სადაც ხარ.... [დედაჩემმა] დაიწყო მეგობრების თვალწინ ძალადობა, ცემა, მოკლედ მოაწყო დიდი ისტერიკა. მერე რაღაც მომენტში ჩემი და გაიწია და კარი გააღო, აღარ შეგვიძლია შენი ატანა და წადიო. ჩვენ გავიქეცით. ერთი 3 დღე ვიყავი შოკში, ვფიქრობდი რა გამეკეთებინა, თან არ მქონდა არც ფეხსაცმელი, კურტკა არც ტანსაცმელი, არც საფულე, საბუთები არაფერი აფსოლუტურად. გუშინ მეგობრებთან ერთად მივედით არ გაგვიღეს. მერე ორგანიზაციით წავედით (WISG), ანუ დავრეკეთ, რომ მოვდივართ და გამოგვატანეთ პირადი ნივთები მაინც, არაო. მერე დავრეკეთ პატრულში, იმიტომ რომ პირადობაც არ მქონდა. პატრული რომ მოვიდა გაუღეს. პატრულს, ერთი 40 წუთი ელაპარაკებოდა, არ ვიცი რაზე, ბოლოს ძლივს მისცეს პირადობა, დანარჩენი ჩვენი არისო. და აი ასე...“ 

· შიში, რომ დაკარგავს ლგბტქი თემის მხარდაჭერას 

როდესაც სექსუალური ძალადობას ადგილი აქვს ერთი და იმავე სქესის/გენდერის პარტნიორებს შორის, მსხვერპლი ხშირად აწყდება რეზისტენტულობას ჯგუფის წევრთა მხრიდანაც.  ლგბტიჯგუფის წევრთა დიდი ნაწილი თვლის, რომ ამგვარი პრობლემების საჯაროდ გამოტანა კიდევ უფრო გააძლიერებს საზოგადოებაში არსებულ ნეგატიურ განწყობებს და გააძლიერებს მითს, რომლის თანახმადაც „მათ არავინ ერჩით, ისინი თავადვე ძალადობენ ერთმანეთზე“. ამიტომაც, სექსუალური ძალადობის მსხვერპლი ქომუნითის წარმომადგენლები ორმაგი რისკის ქვეშ არიან. მათ შეიძლება დაკარგონ ოჯახის წევრების, მეგობრების მხარდაჭერა თუ ისინი ქამინგ აუთს გააკეთებენ და მეორე მხრივ დაკარგონ მხარდაჭერა ქომუნითის მხრიდანაც.
· ინტერნალიზებული ჰომოფობია
თუ გეის ან ლესბოსელს სჯერა, რომ ჰომოსექსუალობა დაავადება და ჰომოსექსუალური ურთიერთობები პათოლოგიურია, ძალადობის შემთხვევაში მათ შეიძლება ჩათვალონ, რომ ისინი იმსახურებენ ამგვარ მოპყრობას და ვალდებული არიან აიტანონ დამამცირებელი მოპყრობა ან ძალადობა
.
· რევიქტიმიზაციის შიში - პოტენციური ჰომოფობიური მოპყრობის შიში და უნდობლობა სამართალდამცავი ორგანოების, სასამართლო სისტემისა და სერვისის მიმწოდებელთა მიმართ

საქართველოში ჩატარებული კვლევები და დოკუმენტირებული მასალები ადასტურებს, რომ ეს შიში ყოველთვის უსაფუძვლო არაა:

რეალური ქეისი #1. მამაკაცი, ჰომოსექსუალი, 18 წლის, სექს-მუშაკი 
რესპოდენტის თქმით, 2011 წლის დეკემბერში, თბილისში, ცირკის მიმდებარე ტერიტორიაზე სამმა უცნობმა ადამიანმა მას სიტყვიერი და ფიზიკური შეურაცხყოფა მიაყენა. ცდილობდნენ პარკის სიღრმეში შეეყვანათ, გზიდან მოშორებით. ჰქონდათ გაუპატიურების მცდელობა. ცემის შემდეგ რესპოდენტმა გონება დაკარგა, რის გამოც თავდამსხმელებმა მიატოვეს. რესპოდენტმა გამოიძახა პოლიცია. განყოფილებაში გადაყვანის შემდეგ, პოლიციელები დაუკავშირდნენ დაზარალებულის ბიძას და უთხრეს, რომ იმ ადგილზე, სადაც ინციდენტი მოხდა, „მხოლოდ პიდარასტები დგანან“, რომ დაზარალებული „უღირსი ადამიანი იყო“ და გაამართლეს თავდამსხმელები, რადგან  „ვერც ერთი ქართველი ვერაიტანს (შეეგუება) ამას“.

ვიქტიმიზაცია
დასწავლილი უმწეობა (Learned Helplessness)

დასწავლილი უმწეობის (Learned Helplessness) ფენომენი მარტინ სელიმანმა აღწერა 1967 წელს, რომელსაც საფუძვლად დაედო ჩაკეტილ სივრცეში მოთავსებულ ძაღლების 3 ჯგუფზე ჩატარებული ექსპერიმენტი: პირველ ჯგუფში ძაღლებს შესაძლებლობა ჰქონდათ ბერკეტზე ცხვირის დაჭერით გაეთიშათ დენის წყარო. ძაღლები აკონტროლებდნენ სიტუაციას - მათ ქმედებაზე იყო დამოკიდებული, დაარტყამდათ თუ არა დენი. ძაღლების მეორე ჯგუფი პირველთან იყო „შეკავშირებული" - დენის დარტყმის აცილება მათ რეაქციაზე არ იყო დამოკიდებული - მტკივნეული ზემოქმედება მხოლოდ მაშინ წყდებოდა, როდესაც პირველ ჯგუფში შემავალი ძაღლები ბერკეტს დააჭერდნენ. ძაღლების მესამე ჯგუფს საერთოდ არ ურტყამდნენ დენს, ის საკონტროლო ჯგუფი იყო. „გავარჯიშების" შემდეგ სამივე ჯგუფის ძაღლები მოათავსეს ყუთში, სადაც მათ დენს ურტყამდნენ, მაგრამ იქედან გაქცევა მათ მარტივად შეეძლოთ. პირველი და მესამე ჯგუფის ძაღლები მაშინვე გადაახტნენ მოაჯირს და თავს უშველეს, მეორე ჯგუფის ძაღლები კი გადახტომას საერთოდ არ ცდილობდნენ, ერთხანს დადიოდნენ ყუთში, წკმუტუნებდნენ, შემდეგ იატაკზე წვებოდნენ და შეშინებულები დაძაბული კუნთებით ხვდებოდნენ დენის დარტყმას. მათ დაისწავლეს უმწეობა!

სელიმანმა დაასკვნა: უმწეობას იწვევს არა თავისთავად უსიამოვნო მოვლენები, არამედ ის, რომ ვერ აკონტროლებ მათ.
“სტოკჰოლმის სინდრომი»
1973 წლის 23 აგვისტო სტოკჰოლმის  ცენტრალური მოედანი

 მსხვერპლსა და აგრესორს შორის სიმპათიისა და მიზიდულობის პარადოქსალური რეაქცია.
 აღმოცენდება:

 ექსტრემალურ სიტუაციაში, «დაღწევა/ ჩაჭერის ხშირი მონაცვლეობა»

 რაც უფრო დიდხანს გრძელდება, მით უფრო იზრდება დამოკიდებულება აგრესორზე

 მაღალი იზოლაციის პირობაა
 მოძალადე ავლენს პერიოდულ შემწყნარებლობასა და/ან «სიყვარულს»
„აირჩიე თოჯინა“ (საზოგადოებაში არსებული ნეგატიური განწყობების ინტერნალიზება)

(ექსპერიმენტი მოგვიანებით, 80-იან წლებშიც გაიმეორეს. შეიძლება 3 წუთიანი ვიდეორგოლის ჩვენება, რომელიც ექსპერიმენტის მიმდინარეობას ასახავს)

იმის გამოსაკვლევად, თუ რა გავლენას შეიძლება ახდენდეს მარგინალიზებული ჯგუფის წევრზე საზოგადოებაში არსებული წინასწარგანწყობები და სტერეოტიპები, გასული საუკუნის 40-იანი წლების ბოლოს მეცნიერებმა კენნე და მეიმი კლარკმა2 მცირე ექსპერიმენტი ჩაატარეს. აფრო-ამერიკელ ბავშვებს სთავაზობდნენ აერჩიათ სათამაშოდ თოჯინები, რომელთაგანაც ერთი თეთრკანიან ადამიანს წააგავდა, მეორე – შავკანიანს. ბავშვების უმრავლესობა თვითიდენტიფიკაციას “შავკანიან თოჯინასთან” აკეთებდა, თუმცა, ექსპერიმენტატორების შეკითხვაზე, რომელი თოჯინა იყო ცუდი და რომელი კარგი, 66%-მა უპასუხა, რომ “შავკანიანი” თოჯინა ცუდი იყო, 93%-მა კი არჩია “თეთრკანიანი” თოჯინით ეთამაშა. ერთი სიტყვით, კვლევის შედეგად, აღმოჩნდა, რომ აფრო-ამერიკული წარმოშობის ბავშვებმა 3 წლის ასაკში უკვე იცოდნენ, რომ შავკანიანად ყოფნა 40-იანი წლების რასისტულ ამერიკაში, არც თუ ისე კარგი იყო.
ისევე, როგორც სხვა სტიგმატიზებული ჯგუფის წამრომადგენელთათვის,  ლგბტიადამიანებისათვის ქსენოფობიურ გარემოში ცხოვრება უამრავ სტრესთანაა დაკავშირებული. საზოგადოებაში არსებული სტერეოტიპები, ნეგატიური წინასწარგანწყობა, ზიზღი, სიძულვილი, სიბრალული, რომელიც ხშირად დისკრიმინაციულ დამოკიდებულებასა თუ სხვა ვერბალურ და/ან ფიზიკურ აგრესიაში მჟღავნდება, გავლენას ახდენს ამ ჯგუფის წარმომადგენელთა თვითშეფასებაზე. ჰეტეროსექსიზმით დამძიმებული საზოგადოება სხვადასხვა მექანიზმებს იყენებს იმისათვის, რათა დისკრიმინაციის გარდა, ჰომო/ ბისექსუალური ორიენტაციის მქონე ადამიანებს თავს მოახვიოს მკაცრი გენდერული ნორმები და ჩაუნერგოს მათ სირცხვილისა და დანაშაულის გრძნობა. [Blumenfeld, 1992] ცალკეულ შემთხვევებში საკუთარი სექსუალური ორიენტაციის გამო აღძრულმა ნეგატიურმა განცდამ, შესაძლოა, გენერალიზებული ხასიათი მიიღოს და მძიმედ იმოქმედოს ადამიანის მსოფლმხედველობასა და თვითაღქმის პროცესზე. შედეგების გამოვლენის დიაპაზონი საკმაოდ ფართოა: საკუთარი არასრულფასოვნების განცდიდან, საკუთარი თავის მიმართ ღიად გამოხატულ სიძულვილსა და თვითდესტრუქციულ ქცევამდე.[Gonsiorec and Rudolph, 1991.]

აქტივობა 7 – ომის გავლენა ძალადობაზე

მიზანი:  ომის, როგორც მასობრივი აგრესიის შედეგების გაცნობიერება, სექსუალური ძალადობის შემთხვევები ომის დროს და მის შემდეგ. საქართველოს და საერთაშორისო კონფლიქტების ანალიზი.
(მშვიდობისა და უსაფრთხოების შესახებ გაეროს უშიშროების საბჭოს რეზოლუცია #1325, შეიარაღებული კონფლიქტის დროს სექსუალური ძალადობის აღკვეთის შესახებ უშიშროების საბჭოს რეზოლუცია #1820, #1888, 1889 და 1960 რეზოლუციები ) 
მასალები: პროექტორი, პრეზენტაცია
მიმდინარეობა
ომისა და შეიარაღებული კონფლიქტების  ზეგავლენა ქალებზე
რატომ არის მნიშვნელოვანი ომისა და შეიარაღებული კონფლიქტების დროს ქალების, როგორც განსაკუთრებული მოწყვლადი ჯგუფის განხილვა. კონფლიქტები იწვევს სექსუალური ძალადობის მაღალ მაჩვენებელს, იწვევს უსახლკარობას, სიღარიბეს, დევნილობას, ზრდის დედათა სიკვდილიანობას - დევნილთა დაახლოებით 50% ქალია. გენდერული როლებიდან გამომდინარე ზრდის ქალების  მოწყვლადობის ხარისხს.  
ომისა და შეიარაღებული კონფლიქტების დროს, სექსუალური ძალადობა, ხშირია, როგოც ქალების მიმართ ასევე შესაძლოა მოხდეს მამაკეციბის მიმართაც, თუმცა შედეგები ქალებთან გაცილებით რთულია. ომის დროს სექსულური ხასიათის დანაშაულები მოიცავს დასახიჩრებას, დამცირებას, ხშირია იძულებითი პროსტიტუციის ფაქტები, გაუპატიურების შედეგად იმატებს იძულებითი ორსულობის რისკები, მძევალი ქალების მონობა სექსუალური მიზნებისთვის. 

 სექსუალურ ძალადობას ომისა და შეიარაღებული კონფლიქტების დროს შეიძლება ქონდეს  ჯილდოს სახე, გამარჯვებული მეომრები დაპყრობილ ტერიტორიებზე მცხოვრებ ქალებს მიიჩნევენ საკუთრებად, ერთგვარ ნადავლად. ხოლო ომის წაგების შემთხვევაში, ძალადობა შეიძლება მოხდეს თავის დამშვიდებისთვის, ამ შემთხვევაშიც ქალები გამოყენებულია როგორც საკუთრება.  

სექსუალური ძალადობა, ასევე შეიძლება ატარებდეს დასჯის, შურისძიების მიზანს, განსაკუთრებით მაშინ როდესაც ქალები იყვნენ მაღალ თანამდებობაზე ან გადაწყვეტილების მიმღებ პოზიციაზე, წაგების შემთხვევაში მათ სექსუალური ძალადობით უსწორდებიან. ან გამოიყენება მეომრების მიერ, როგორც ტერორის საშუალება, მთლიანად ოჯახის მიმართ, მათი დაქვემდებარებისა და დათრგუნვისათვის. 
ასე რომ, სექსუალური ძალადობა ომისა და შეიარაღებული კონფლიქტების დროს განსაკუთრებულ მნიშვნელობას იძენს, ის გამოყენებულია როგორც ომის იარაღი. მისი ერთ-ერთი მთავარი განმაპირობებელი ფაქტორი შეიძლება დაუსჯელობის და პასუხისგებაში მიცემის დაბალი მაჩვენებელი იყოს. მეორე მსოფლიო ომის დროს გასამართლდა არაერთი პირი, თუმცა სექსუალური ძალადობისთვის არავის პასუხისმგებლობა არ დამდგარა, მიუხედავად იმისა, რომ არაერთი ფაქტი იყო ცნობილი. 

გაეროს უშიშროების საბჭოს №1325
ორგანიზაციის წევრ ქვეყნებს ავალდებულებს:
მიიღონ ზომები, რომლებიც ადგილობრივ ქალთა და მამაკაცთა თანასწორუფლებიანობას განსაზღვრავს;
ხაზს უსვამს ქალთა თანასწორი მონაწილეობის უფლებას უსაფრთხოების შენარჩუნებისა და დამკვიდრებისკენ მიმართულ ყოველგვარ ძალისხმევაში;
ხელმომწერ ქვეყნებს მოუწოდებს, უზრუნველჰყოს ქალთა როლის გაძლიერება კონფლიქტების პრევენციასა და მოწესრიგებასთან დაკავშირებულ გადაწყვეტილებათა მიღების პროცესში;
მისი მიზანია ქალების დაცვა შეიარაღებული კონფლიქტის დროს, ქალების მონაწილეობა საომარი მოქმედებების პრევენციასა და თავიდან არიდებაში და ქალების მონაწილეობა გადაწყვეტილების მიღების პროცესებში ყველა აღნიშნულ საკითხთან დაკავშირებით. 

რეზოლუციას აქვს კიდევ რამდენიმე თანმდევი რეზოლუცია (#1820, 1888, 1889 და 1960) რომელიც კონკრეტულად სექსუალურ დანაშაულებზე საუბრობს და მოითხოვს, სექსუალური ძალადობის აღმოფხვრისათვის, შეიარაღებული კონფლიქტების დროს და მათი დამთავრების შემდეგ დაუსჯელობის დასრულებას, ძალადობის პრევენციას და ქმედითი რეაგირების მექანიზმების შექმნას, სამოქალაქო პირების დაცვის ყველა ღონისძიების გატარებას, ხოლო დამნაშავეთა მიმართ ადეკვატური ზომების მიღებას. 
რეზოლუციების თანახმად სექსუალური ხასიათის დანაშაულს არ უნდა შეეხოს კონფლიქტის მოგვარების პროცესისათვის მიღებული ამინისტია.
პრევენციის ნაწილში აუცილებელია ტრენინგ-პროგრამების შემუშავება და ჩატარება ყველა სამშვიდობო და ჰუმანიტარულ მისიებში მონაწილე პერსონალისთვის, რომელიც მსხვერპლთა ამოცნობას და დახმარებას მოემსახურება. სამშვიდობო და პოლიციურ კონტინგენტში ქალთა წარმომადგენლობის გაზრდა საქმიანობის სენსიტივიზაციისათვის. 
იმისათვის რომ დანაშაული აღმოიფხვრას, აუცილებელია დანაშაულის მიმართ ნულოვანი ტოლერანტობის პოლიტიკიის გატარება და ყველა დამნაშავის უმკაცრესი დასჯა.  სახელმწიფოებს სთხოვს ეფექტური მექანიზმების შექმნას, ქალებისა და გოგონების ძალადობისგან დაცვის უზრუნველსაყოფად, სექსუალური ძალადობის ჩათვლით, გაეროს მიერ გამართულ ლტოლვილთა და იძულებით გადაადგილებულ პირთა ბანაკებში, ასევე განიარაღების, დემობილიზაციისა და რეინტეგრაციის პროცესებში. ასევე აუცილებელია სასამართლო და ჯანდაცვის სისტემების და ადგილობრივი სამოქალაქო საზოგადოების ქსელების კომპეტენციის განვითარება და გაძლიერება, რათა უზრუნველყონ სექსუალური ძალადობის მსხვერპლთა მუდმივი დახმარება შეიარაღებული კონფლიქტისა და კონფლიქტის შემდგომ სიტუაციებში.
აქტივობა 8-  დისკუსია, სამუშაო დღის დახურვა , უკუკავშირი

აქტივობა # N. საბაზისო ცოდნა სოგი-სთან დაკავშირებულ საკითხებზე
მიზანი: 

დრო: 30-40 წ.

მასალა: პრეზენტაცია, 

ეტაპები: 
სოგი-სთან დაკავშირებული ტერმინოლოგიის გაცნობა

სექსუალობა – ბიოლოგიური, ფსიქოლოგიური, სულიერი და ემოციური განცდებისა და ქცევების ერთობლიობა, რომელიც უკავშირდება სქესობრივი ლტოლვის გამოვლენასა და დაკმაყოფილებას. წარმოადგენს ადამიანის ორგანიზმის თანდააყოლილ მოთხოვნასა და ფუნქციას. ადამიანი იბადება გარკვეული პოტენციალით, რომელიც შემდეგ ფორმირდება ინდივიდუალური ცხოვრებისეული გამოცდილების საფუძველზე. მოიცავს სქესს, გენდერულ იდენტობას და როლს, სექსუალურ ორიენტაციას, ეროტიციზმს, სიამოვნებას, ინტიმსა და რეპროდუქციას. სექსუალობა განიცდება და გამოიხატება ფიქრებში, ფანტაზიებში, რწმენაში, დამოკიდებულებებში, ღირებულებებში, ქცევაში, პრაქტიკაში, როლებსა და ურთიერთობებში. მიუხედავად იმისა, რომ სექსუალობა მოიცავს ყველა ზემოთ ჩამოთვლილს, შესაძლოა ყველა მათგანი არ იყოს განცდილი ან გამოხატული. სექსუალობაზე გავლენას ახდენს ბიოლოგიური, ფსიქოლოგიური, სოციალური, ეკონომიკური, პოლიტიკური, კულტურული, ეთიკური, სამართლებრივი, ისტორიული და რელიგიური ფაქტორების ერთობლიობა. სექსუალობა, ისევე, როგორც ადამიანის ქცევის სხვა ასპექტები, ატარებს როგორც ბიოლოგიურ, ისე სოციალურ ხასიათსაც. სექსუალობის ზოგიერთი მახასიათებლები გენეტიკურადაა განპირობებული, სხვები კი სოციალიზაციის პროცესში ფორმირდება. გამოყოფენ ადამიანის სექსუალობის 5 კომპონენტს:

1. ბიოლოგიური სქესი (თავის მხრივ შედგება გენეტიკური, გონადური, ჰორმონული, გენიტალიური სქესისაგან);

2. სექსუალური იდენტობა (თვითაღქმა კონკრეტული სექსუალური ორიენტაციის მქონე ინდივიდად. შეიძლება არ ემთხვეოდეს რეალურ სექსუალურ ორიენტაციას);

3. სექსუალური ორიენტაცია (მდგრადი სექსუალური, ემოციური, ეროტიკული, რომანტიკული ლტოლვა განსაზღვრული სქესის ადამიანის მიმართ);

4. გენდერული იდენტობა (რომელიმე სქესისადმი ფსიქოლოგიური მიკუთვნებულობა. შეიძლება არ ემთხვეოდეს ბიოლოგიურ სქესს);

5. გენდერული როლი (უკავშირდება ადამიანის ქცევას, რომელიც შეესატყვისება კონკრეტულ საზოგადოებაში არესებულ კულტურულ ნორმებსა და სტერეოტიპებს „მამაკაცური“ და „ქალური“ ქცევის შესახებ).

სექსუალურ ორიენტაციასთან დაკავშირებული ტერმინები

სექსუალური ორიენტაცია –ინდივიდის მდგრადი ფიზიკური, რომანტიკული, ემოციური და/ან სექსუალური მიზიდულობა სხვა ადამიანის მიმართ. იგი მოიცავს ჰომოსექსუალურ, ბისექსუალურ და ჰეტეროსექსუალურ ორიენტაციას.

ბისექსუალური ორიენტაცია – სექსუალური ორიენტაციის ერთ­ერთი ფორმა, რომელიც აღწერს ინდივიდის მდგრად ფიზიკურ, რომანტიულ, ემოციურ და/ან სექსუალურ მიზიდულობას როგორც საკუთარი, ისე სხვა სქესის ადამიანის მიმართ.

ჰეტეროსექსუალური ორიენტაცია – სექსუალური ორიენტაციის ერთ­ერთი ფორმა, რომელიც აღწერს ინდივიდის მდგრად ფიზიკურ, რომანტიკულ, ემოციურ და/ან სექსუალური მიზიდულობას სხვა სქესის ადამიანის მიმართ.

ჰომოსექსუალური ორიენტაცია – სექსუალური ორიენტაციის ერთ­ერთი ფორმა, რომელიც აღწერს ინდივიდის მდგრად ფიზიკურ, რომანტიკულ, ემოციურ და/ან სექსუალური მიზიდულობას საკუთარი სქესის ადამიანის მიმართ.
ლგბტი – აბრევიატურა, რომელსაც იყენებენ გეი, ლესბოსელი, ბისექსუალი, ტრანსგენდერი და ინტერსექსი ადამიანების აღსანიშნავად.

სოგი - აბრევიატურა. სექსუალური ორიენტაცია/გენდერული იდენტობა

ბისექსუალი - ტერმინი გამოიყენება იმ ადამიანების აღსანიშნავად, რომელთაც იზიდავთ როგორც საკუთარი, ისე სხვა სქესის წარმომადგენელი.

გეი – ჰომოსექსუალის სინონიმი. ტერმინი ხშირად გამოიყენება მხოლოდ მამაკაცებთან მიმართებაში და აღნიშნავს მამაკაცს, რომელსაც ემოციურად და ფიზიკურად იზიდავს მამაკაცი.

ლესბოსელი – ქალი, რომელსაც ემოციურად და ფიზიკურად იზიდავს ქალი.

მამაკაცი, რომელსაც სექსი აქვს მამაკაცთან (MSM) – ეპიდემიოლოგიური კატეგორია, რომელიც უფრო სექსუალურ ქცევას შეესაბამება, ვიდრე იდენტობას. გამოიყენება ყველა იმ მამაკაცის ქცევის აღსაწერად, რომელსაც სექსი აქვს მამაკაცთან განურჩევლად მათი სექსუალური ორიენტაციისა და გენდერული იდენტობისა.

ქალი, რომელსაც სექსი აქვს ქალთან (WSW) – ეპიდემიოლოგიური კატეგორია, რომელიც უფრო სექსუალურ ქცევას შეესაბამება, ვიდრე იდენტობას. გამოიყენება ყველა იმ ქალის ქცევის აღსაწერად, რომელსაც სექსი აქვს ქალთან განურჩევლად მათი სექსუალური ორიენტაციისა და გენდერული იდენტობისა.

ქამინგაუთი (ინგლ. coming out) – პერიოდი ჰომოსექსუალის ცხოვრებაში, როდესაც ის ამჩნევს, რომ თავისი სექსუალური ორიენტაციით განსხვავდება ჰეტეროსექსუალი ადამიანებისაგან და სწავლობს საკუთარი თავის ისეთად მიღებას, როგორიც არის. ეს არის საკუთარი თავის მიღების პროცესი, რომელიც ცხოვრების განმავლობაში და მის სხვადასხვა ეტაპზე გრძელდება. ადამიანები გეი, ლესბოსურ, ბისექსუალურ და ტრანსგენდერ იდენტობებს ჯერ საკუთარი თავისთვის აყალიბებენ, შემდეგ კი უმხელენ სხვებს. ნებისმიერ ადამიანთან, ან საჯაროდ საკუთარი სექსუალური ორიენტაციის ან გენდერული იდენტობის გაცხადება შეიძლება ჩაითვალოს ქამინგაუთად. 

გენდერულ იდენტობასთან/გამოხატვასთან დაკავშირებული ტერმინები

სქესი – ბიოლოგიური მახასიათებლების ერთობლიობა (ანატომიური, ფიზიოლოგიური, ბიოქიმიური, გენეტიკური), რომელიც განასხვავებს მდედრის და მამრის ორგანიზმს.

გენდერი – სოციალურად კონსტრუირებული (აგებული) კონცეფცია, ან გარკვეული ქცევების, ნიშნებისა და როლების სოციალური კლასიფიკაცია „ფემინურ” და „მასკულინურ” ჯგუფებად. სხვადასხვა კულტურებში ფემინურობასა და მასკულინურობასთან ასოცირებული ქცევების სპეციფიკა განსხვავებულია. მიუხედავად ამისა, თითქმის ყველა კულტურაში არსებობს გარკვეული აკრძალვები და წესები, რომელიც არეგულირებს და განსაზღვრავს ქალისა და მამაკაცის ქცევებს ცხოვრების სხვადასხვა სფეროში.

გენდერული არაკონფორმულობა და გენდერული ვარიაცია – პიროვნების პროტესტისა და წინააღმდეგობის გამოვლინება დამკვიდრებულ გენდერულ „ნორმებთან” და „შესაბამისობებთან”. გენდერული არაკონფორმულობა შეიძლება გამოვლინდეს იმისგან დამოუკიდებლად, ახდენს თუ არა ადამიანი საკუთარ დაბადების სქესისა და გენდერული იდენტობის შეთავსებას.

გენდერული დისფორია – დიაგნოზი, რომელსაც იყენებენ ფსიქოლოგები და ფსიქიატრები იმ დისტრესის აღსაწერად, რასაც ზოგიერთი ინდივიდი განიცდის დაბადებისას მინიჭებულ სქესსა და გენდერულ თვითაღქმას შორის არსებული განსხვავების გამო.
გენდერული იდენტობა – ადამიანის გენდერული თვითაღქმა, როდესაც ის თავს მიაკუთვნებს რომელიმე გენდერს (მასკულინურ ან ფემინურ სოციალურ კონსტრუქტს). პიროვნება შეიძლება ახდენდეს თვითიდენტიფიკაციას მამაკაცად ან ქალად. ზოგ შემთხვევაში კი, მისი თვითაღქმა მამაკაცურობისა და ქალურობის სოციალურ კონსტრუქტებს შორისაა ან საერთოდ სცილდება მათ. გენდერული იდენტობა შეიძლება იყოს, ან არც იყოს ადამიანის დაბადების სქესთან თანხმობაში. იქიდან გამომდინარე, რომ გენდერული იდენტობა შინაგანი, ინტერნალური მოცემულობაა, ის არ არის ხილული სხვებისთვის. გენდერული იდენტობა განსხვავდება სექსუალური ორიენტაციისგან.

გენდერული (თვით)გამოხატვა – გენდერის გარეგნული მანიფესტაცია, რომელიც ძირითადად „მასკულინურ” და „ფემინურ” ჩაცმულობაში, გარეგნობაში, მანერებში, მეტყველებასა და სხვა სახის ქცევებში ვლინდება. გენდერული გამოხატვა ყოველთვის არ არის სექსუალური ორიენტაციის ან გენდერული იდენტობის ინდიკატორი.

ტრანსგენდერი – ქოლგა ტერმინი, რომელიც აღნიშნავს ადამიანებს, ვისი გენდერული იდენტობა, გამოხატვა და ქცევა განსხვავდება მისი ბიოლოგიური სქესის ტიპიური მახასიათებლებისგან. ეს ტერმინი გულისხმობს ასევე ტრანსსექსუალებს, ტრავესტებს, ტრანსვესტიტებს, ტრანსგენდერებს, ქროსდრესერებს, და გენდერულად არაკონფორმულ ადამიანებს. ტრანსგენდერი ადამიანები შეიძლება იყვნენ ჰეტეროსექსუალები, ლესბოსელები, გეები ან ბისექსუალები.

ტრანსგენდერი კაცი – ადამიანი, ვინც დაბადებისას მიაკუთვნეს მდედრობით სქესს, მაგრამ ახდენს საკუთარი თავის, როგორც მამაკაცის იდენტიფიკაციას. ტრანსგენდერ მამაკაცებს ასევე უწოდენებ FtM­ს (Female­to­Male).

ტრანსგენდერი ქალი – ადამიანი, რომელიც დაბადებისას მიაკუთვნეს მამრობით სქესს, მაგრამ თვითინდეტიფიკაციას ახდენს როგორც ქალი. ტრანსგენდერ ქალს ასევე უწოდებენ MtF­ს (Male­to­Female).

ინტერსექსი – ადამიანი, რომლის ანატომია არ შეესაბამება ისეთ ბიოლოგიურ სტანდარტებს, რომელიც აღიარებს მხოლოდ ორ სქესს – მდედრი და მამრი. ინტერსექსუალობა არ თავსდება მხოლოდ მდედრის ან მხოლოდ მამრის ბიოლოგიურ მახასიათებლებში, რაც შეიძლება გამოიხატოს როგორც ქრომოსომულ ან ჰორმონალურ, ასევე გენიტალურ დონეზე. ინტერსექსუალობა შეიძლება დაბადებისთანავე შესამჩნევი იყოს ან მოგვიანებით განვითარდეს.

ტერმინები, რომლებიც აღწერს ნეგატიურ დამოკიდებულებებს/პრაქტიკას ლგბტქი ადამიანების მიმართ

ჰომო/ბი/ტრანსფობია ნეგატიური დამოკიდებულება ჰომოსექსუალი, ბისექსუალი და ტრანსგენდერი ადამიანების მიმართ. შესაძლოა გამოხატული იყოს ზიზღის, სიძულვილის, აგრესიული ქცევის, დისკრიმინაციის სახით.

ინტერნალიზებული (გაშინაგანებული, შეთვისებული) ჰომოფობია – საკუთარი სექსუალური ორიენტაციის გამო აღძრული ნეგატიური განცდა, რომელმაც შესაძლოა, გენერალიზებული ხასიათი მიიღოს და სერიოზულად იმოქმედოს ადამიანის მსოფლმხედველობასა და თვითაღქმის პროცესზე. შედეგების გამოვლენის დიაპაზონი საკმაოდ ფართოა: საკუთარი არასრულფასოვნების განცდიდან, საკუთარი თავის მიმართ ღიად გამოხატულ სიძულვილსა და თვითდესტრუქციულ ქცევამდე.

ჰეტეროსექსიზმი – ინსტიტუციური პრაქტიკებით გამყარებული იდეოლოგიური სისტემა, რომელიც ახდენს არაჰეტეროსექსუალური ქცევის, იდენტობის, ურთიერთობისა და ჯგუფის მარგინალიზაციას და სტიგმატიზაციას.

სიძულვილით მოტივირებული დანაშაული - OSCE-ს სახელმძღვანელო სიძულვილით მოტივირებული დანაშაულის შესახებ
 ამგვარად განმარტავს სიძულვილით მოტივირებულ დანაშაულს: „სიძულვილით ჩადენილი დანაშაული არის დანაშაული, რომელიც ჩადენილია იმის გამო, რომ მსხვერპლი, სინამდვილეში ან სავარაუდოდ, მიეკუთვნება რამე ჯგუფს, უმეტესად, რასის, რელიგიის, სექსუალური ორიენტაციისა ან გენდერული იდენტობის, მოქალაქეობის, წარმოშობის, შეზღუდული შესაძლებლობების ან სხვა ნიშნით”. „სიძულვილით ჩადენილი დანაშაული” და სხვა „სიძულვილით მოტივირებული გადაცდომები” ძალიან დიდ ტკივილს აყენებს მსხვერპლსა და იმ თემს, რომელსაც მიეკუთვნება. მნიშვნელოვანია, რომ მსხვერპლთა თვალთახედვით, ამგვარი დანაშაულისაგან ყველაზე მეტად ზარალდება მათი იდენტობის მყარი, ფუნდამენტური ასპექტი.
 გარდა ამისა, ამგვარი ქმედებები ემუქრება დემოკრატიული საზოგადოებებისა და კანონის უზენაესობის ძირითად საფუძველს, რამდენადაც „თავს ესხმის” ყველა ადამიანის ღირსებისა და უფლებების თანასწორობის ფუნდამენტურ პრინციპს, რომელიც ჩაწერილია გაეროს ადამიანის უფლებათა უნივერსალური დეკლარაციის პირველ მუხლში.
„კორექციული“ გაუპატიურება - სიძულვილით მოტივირებული დანაშაულის ერთ-ერთი ფორმა სექსუალური ორიენტაციის/გენდერული იდენტობის საფუძველზე. სექსუალური ძალადობის ეს ფორმა გამოიყენება იმ ადამიანების წინააღმდეგ ვინც არღვევს საზოგადოებაში არსებულ სოციალურ ნორმებს სექსუალობასა და გენდერულ ნორმებთან მიმართებაში (იყენებენ ძირითადად ლბტ ქალების წინააღმდეგ).

გავრცელებული მითები და ფაქტები ლგბტი ადამიანების შესახებ

ლგბტი ადამიანების შესახებ არსებული სტერეოტიპებისა და მითების ნაწილი ნაწილი უკავშირდება ჯგუფისაგან მომდინარე „პოტენციურ საფრთხეებს“ („გეების უმეტესობა პედოფილია“, „აივ-ინფექცია/შიდსის ძირითადი გამავრცელებლები გეები არიან“, ლესბოსელებს/ბისექსუალებს/გეებს არ შეუძლიათ აკონტროლონ საკუთარი სექსუალური სურვილები. ისინი მუდმივად ცდილობენ „აცდუნონ“ ჰეტეროსექსუალი ადამიანები და ხშირად სექსუალურად ავიწროებენ სხვებს და სხვ.) და ხშირად გამოიყენება ჰომოფობიური განწყობების ლეგიტიმაციისათვის. 

სტერეოტიპების მეორე ნაწილი აღწერს გეების ფემინურ ქცევას და/ან ლესბოსელების „აგრესიულ ხასიათს“ და ცალსახად უკავშირდება საზოგადოებაში არსებულ წარმოდგენებსა და მოლოდინებს გენდერული როლებისა და ქცევის შესახებ (Herek, 1984b, 1988; Kurdek, 1988; Deaux and Kite 1987; Kite and Whitley 1996). ლესბოსელები და გეები, რომლებიც გენდერულად არაკონფორმულები არიან, სხვებთან შედარებით ძალადობის უფრო მაღალი რისკის ქვეშ არიან (D’Augelli, 1998; Gagne´ et al., 1996; Harry, 1992; Herek, 1993; Neisen, 1990). მასკულინური ქალების, ფემინური კაცებისა და ტრანსგენდერი ადამიანების მიმართ ძალადობის მაღალი მაჩვენებელი შესაძლოა განპირობებული იყოს არა მათი ორიენტაციით, არამედ იმით, რომ ისინი კონკრეტული კულტურისთვის დამახასიათებელ გენდერულ ნორმებს არღვევენ (Namaste, 1996). 

	გეი/ლესბოსურ წყვილებში ერთი აუცილებლად თამაშობს „ქმრის“, მეორე კი - „ცოლის“ როლს.
	ურთიერთობები ერთნაირსქესიან პარტნიორებს შორის ისეთივე მრავალფეროვანი შეიძლება იყოს, როგორც ჰეტეროსექსუალ წყვილებში. მათ შორის არიან ისეთებიც, რომლებიც ჰეტეროსექსუალური ურთიერთობების მოდელს იმეორებენ, და ისინიც, ვისი ურთიერთოებებიც სცილდება ამგვარ ჩარჩოებს. 
აქვე უნდა ითქვას, რომ აქტივისტების ერთი ნაწილისთვის, ძალიან მნიშვნელოვანი იყო იმის ხაზგასმა, რომ ერთნაირსქესიან წყვილებს შორის ურთიერთობა ემყარება არა პატრიარქალურ, ტრადიციულ ნორმებს, არამედ ეგალიტარულია თავისი შინაარსით. ამგვარი სტერეოტიპი კიდევ უფრო უხილავს ხდის ძალადობის (მათ შორის სექსუალური ძალადობის) პრობლემას და ქმნის ბარიერებს დახმარების ძიების პროცესში (Brown 2008).  

	ჰომოსექსუალური ორიენტაცია ბავშვობაში გადატანილი სექსუალური ძალადობის შედეგად ყალიბდება
	ისევე, როგორც ჰეტეროსექსუალ, ასევე ლგბტქ ადამიანებს შორის არიან ისეთები, ვინც ბავშვობაში სექსუალური ძალადობის მსხვერპლი გამხდარა. მაგრამ, ყველა მათგანს არ აქვს ასეთი გამოცდილება. (Balsam, Rothblum, & Beauchaine, 2005; Holmes & Slap, 1998; Hughes, Johnson, & Wilsnack, 2001; Matthews, Hughes, & Tartaro, 2006; Peters & Cantrell, 1991; Saewyc et al., 2004). რა თქმა უნდა, სექსუალური ძალადობის ტრავმატულმა გამოცდილებამ პერსონალურის გარდა, ინტერპერსონალურ დონეზე, პოტენციურ თუ რეალურ ინტიმურ პარტნიორთან ურთიერთობაზეც შეიძლება იქონიოს გავლენა. თუმცა, ბავშვობაში გადატანილი სექსუალური ძალადობა არ განსაზღვრავს მათ სექსუალურ ორიენტაციას. 

	ლესბოსელებს/ბისექსუალებს/გეებს არ შეუძლიათ აკონტროლონ საკუთარი სექსუალური სურვილები. ისინი მუდმივად ცდილობენ „აცდუნონ“ ჰეტეროსექსუალი ადამიანები და ხშირად სექსუალურად ავიწროებენ სხვებს. 
	ლგბ ადამიანების სექსუალური ქცევა და პრაქტიკები ისეთივე მრავალფეროვნებით ხასიათდება, როგორც ჰეტეროსექსუალური ადამიანებისა. (Coleman & Rosser, 1996; Matthews et al., 2006). ჰომო/ბისექსუალური ორიენტაციის ქონა არ ნიშნავს იმას, რომ ლგბ ადამიანებს მხოლოდ „სექსი აინტერესებთ“ და ამით ამოწურავენ ინტერესს/ურთიერთობას სხვა ადამიანებთან. მათ უმეტესობას ისევე სჭირდებათ ორმხრივი ემოციური ჩართულობა ინტიმურ ურთიერთობაში, როგორც ჰეტეროსექსუალებს. 

	გეების უმეტესობა პედოფილია
	კვლევების მიხედვით რისკი, რომ ბავშვი ჰეტეროსექსუალი მამაკაცის მხრიდან გახდეს სექსუალური ძალადობის მსხვერპლი ასჯერ უფრო მეტია, ვიდრე ის რომ გეი მამაკაცი იყოს მოძალადე (Jenny, Roesler, & Poyer, 1994). პედოფილებს შორის, 60%–65% მამაკაცია, რომელსაც მცირეწლოვანი გოგონები იზიდავს, მიახლოებით 30%-ს - ბიჭები. 20%-ისთვის მცირეწლოვანი მსხვერპლის სქესი კი არა, ასაკია განსაზღვრელი და ორივე იზიდავს. (Cohen & Galynker, 2002).

	ბისექსუალური ორიენტაცია არ არსებობს. არიან ადამიანები, რომლებიც ვერ ჩამოყალიბებულან თავისავე სქესის ადამინები უფრო იზიდავთ თუ სხვა.
	აღნიშნული მითი ეფუძნება გენდერისა და სექსუალობის ბინარული მოდელის, რომელიც უგულებელყოფს სექსუალური მრავალფეროვნების შესაძლებლობას (Ochs,1996). აღნიშნულის გამო ბისექსუალობის, როგორც დამოუკიდებელი სექსუალური ორიენტაციის, ლეგიტიმურობა ხშირად კითხვის ნიშნის ქვეშ დგება. ვაინბერგმა (Weinberg et al, 2009) აღმოაჩინა, რომ ბისექსუალობა ხშირად განიხილება როგორც არაავთენტური იდენტობა, გარდამავალი ეტაპი ჰომოსექსუალად თვითიდენ​ტიფიცირების პროცესში, როცა ადამიანს არ ყოფნის გამბედაობა მიიღოს/აღიაროს საკუთარი ჰომოსექ​სუალობა (Rust, 1995; Dworkin, 2001; Dodge et al, 2008) ან ცდილობს შენიღბოს საკუთარი ჰომო​სექსუალობა, რათა ისარგებლოს საზოგადოებაში არსებული ყველა იმ პრივილეგიით, რომელიც ჰეტეროსექსუალებს აქვთ (Ochs,1996; Rust, 2001). მიუხედავად მითებისა, ბისექსუალი ადამიანების უმეტესობის გამოცდილება მიუთითებს, რომ ბისექსუალობა მყარ სექსუალურ იდენტობას წარმოადგენს. (Diamond, 2005).

	ტრანსგენდერი ადამიანები სინამდვილეში გეები/ ლესბოსელები არიან, რომლებიც ვერ აღიარებენ საკუთარ სექსუალურ ორიენტაციას და ცდილობენ, სხეულის კორექციის გზით „შეინარჩუნონ“ ჰეტეროსექსუალური ორიენტაცია
	ტრანსგენდერობა და სექსუალური ორიენტაცია ერთმანეთისგან დამოკიდებელი იდენტობებია. ერთი უკავშირდება საკუთარი გენდერის თვითაღქმას, მეორე - სხვა ადამიანის მიმართ ემოციურ და სექსუალურ ლტოლვას. ტრანსგენდერი ადამიანი ისევე შეიძლება იყოს ჰომოსექსუალი, ბისექსუალი ან ჰეტეროსექსუალი, როგორც ყველა სხვა.


მნიშვნელოვანია გვახსოვდეს!

· ლგბტქი ადამიანები არ წარმოადგენენ ჰომოგენურ ჯგუფს. 

· მნიშვნელოვანია, როგორ ახდენენ ადამიანები თვითიდენტიფიკაციას: გასათვალისწინებელია კონტექსტი (შესაძლოა, იმ ადამიანებმა, ვისი სექსუალური იდენტობის შესახებაც იცის მისმა გარემოცვამ, ღიაა მისთვის ჩვეულ გარემოში - ოჯახი, სასწავლებელი, სამუშაო ადგილი და ა.შ. უსაფრთხოებიდან და/ან რაიმე სხვა გარემოების გამო, არ ისურვოს ამის ხაზგასმა თქვენთან); ასაკობრივი/სუბ-კულტურული განსხვავებები ჯგუფის წევრებს შორის (მაგ. შესაძლოა  და იგივე ტერმინს სხვადასხვა ჯგუფის წევრები სხვადასხვაგვარად აღიქვავდნენ. ის, რაც ერთისთვის ნეიტრალურია, მეორისთვის შესაძლოა შეურაცხმყოფელი იყოს); თვითგანსაზღვრა (ზოგს ურჩევნია აქცენტი გააკეთოს ქცევაზე და არა იდენტობაზე - მაგ. ქალი, რომელსაც სექსი აქვს ქალთან და არა ლესბოსელი). ამიტომ, სჯობს თავი შეიკავოთ „შეფასებისგან“ და ინიციატივა მას მიანდოთ. ყველაზე გავრცელებული და მიღებული ტერმინებია: ლესბოსელი, ბისექსუალი, გეი, ტრანსგენდერი, ქუიარი, ინტერსექსი. 
· კონფიდენციალობა მსხვერპლის სექსუალური ორიენტაციის/გენდერული იდენტობის შესახებ. ლგბტი ჯგუფის წევრებთან მუშაობა განსაკუთრებულ სენსიტიურობასა და კონფიდენციალობის დაცვას მოითხოვს (მათ შორის მსხვერპლის ოჯახის წევრებთან და მეგობრებთან), როცა საქმე სექსუალურ ორიენტაციას ეხება/გენდერულ იდენტობას ან გამოხატვას ეხება. მსხვერპლის სექსუალური იდენტობის შესახებ ინფორმაციის გავრცელება შესაძლოა სიძულვილით მოტივირებული დანაშაულის/ინციდენტის/ოჯახში ძალადობის მიზეზი გახდეს. 
� გენდერული თანასწორობის ინდექსი კომპლექსური ცვლადია და ზომავს ქალსა და მამაკაცს შორის არსებულ უთანასწორობას განათლების, დასაქმების, ჯანმრთელობისა და პოლიტიკური მონაწილეობის ჭრილში.


� ე. აღდგომელაშვილი, “წინასწარგანწყობიდან თანასწორობამდე: საზოგადოების დამოკიდებულების, ცოდნისა და ინფორმირებულობის კვლევა ლგბტ ადმიანთა და მათი უფლებრივი მდგომარეობის მიმართ”, WISG, თბილისი, 2016, 


� ა. ნაცვლიშვილი., ე. აღდგომელაშვილი. ლბტ ქალთა მდგომარეობის ამსახველი  ჩრდილოვანი ანგარიში CEDAW კომიტეტისთვის . WISG. 2010


� 2009 წელს, გამოკითხვაში დასმულ კითხვაზე: „რამდენად გამართლებულია ან არ არის გამართლებული ქალისთვის სექსუალური ურთიერთობა ქორწინებამდე?“ საქართველოს მოსახლეობის�HYPERLINK "http://caucasusbarometer.org/en/eu2009ge/JUSTWOMSEX/"�78%� პასუხობდა, რომ ეს არასდროსაა გამართლებული. 2013 წელს ეს რიცხვი �HYPERLINK "http://caucasusbarometer.org/en/eu2013ge/JUSTWOMSEX/"�69%�-მდე შემცირდა. ამავდროულად გაცილებით ნაკლებს მიაჩნია, რომ მამაკაცებისთვის სექსი ქორწინებამდე არასდროსაა გამართლებული - �HYPERLINK "http://caucasusbarometer.org/en/eu2013ge/JUSTMANSEX/"�2013 წელს 39% და  2011 წელს 33%�. � HYPERLINK "http://blog.crrc.ge/2015/02/blog-post.html" �ქალები საქართველოში და სექსი ქორწინებამდე�. CRRC. 


� იხ. მაგ. არამართებულ ქცევათა რანჟირება - ქალის სექსუალური კავშირის ქორწინების გარეთარამართებულ ქცევათა შირის  მე-6-ე ადგილზეა, პროსტიტუციის შემდეგ, მაშინ, როდესაც  მამაკაცისგან ასეთი ქცევა გაცილებით ნაკლებ გაკიცხვას იმსახურებს (მე-13-ე ადგილი). სუმბაძე ნ. „თაობები და ღირებულებები“.  თბილისი. 2012. გვ. 46-47


� რაოდენობრივი კვლევა #2 აჩვენებს, რომ გამოკითხულთა უმრავლესობა ქალის უმთავრეს ფუნქციად ოჯახზე და ბავშებზე ზრუნვას მიიჩნევს (დებულებას „ქალის მთავარი მოვალეობა ოჯახზე ზრუნვაა“, რესპოდენტთა 62.4% სრულიად ეთანხმება, 21.7% ნაწილობრივ ეთანხმება, სრულიად არ ეთანხმება - 7.8%, მეტ-ნაკლებად არ ეთანხმება - 8%). ქვეყანაში ჩატარებული სხვა კვლევები აჩვენებს, რომ „ქართულ საზოგადოებაში ოჯახი არის ის ექსკლუზიური სფერო, სადაც აუცილებელია მოხდეს ქალის თვითრეალიზაცია მის მიერ ოჯახის დიასახლისისა და დედის როლის შეთავსების შედეგად“ “საზოგადოებრივი  დამოკიდებულებების კვლევა  გენდერულ  თანასწორობაზე  პოლიტიკასა და ბიზნესში”.  UNDP Georgia. 2013

� „25 წლის ვხდებოდი რომ გავთხოვდი... ჩემებმა გაიგეს, რომ გოგოებთან მქონდა ურთიერთობა ძალიან დიდი სკანდალი დატრიალდა, აღარ მენდობოდნენ, მაკონტროლებდნენ.. ძალიან მძიმე სიტუაციაში ვიყავი და ვეღარ ვუძლებდი ზეწოლას და ამ სიტუაციაში გამოჩნდა ვიღაცა ტიპი და რაღაც მანიპულაცია ჩავატარე, რომ ცოლად მოვეყვანე. უბრალოდ მშობლებისგან წასვლა, ცალკე ცხოვრება მინდოდა და რასაც ჰქვია, ვაის გავეყარე და ვუის შევეყარეო.. 9 თვეში გავშორდი იმიტომ, რომ ეს კატასტროფა იყო.. სხვა გოგო მიყვარდა და გვერდით კიდევ ისეთი კაცი მყავდა, რომსაც არ ვუყვარდი, მცემდა, ნარკომანი იყო და ა.შ. მაგრამ სამაგიეროდ ამით დავარწმუნე ჩემები, რომ მე აბსოლუტურად „ჯანსაღი”, ჰეტეროსექსუალი გოგო ვარ და თურმე შემძლებია კაცთან ურთიერთობა”. WISG-ის მიერ CEDAW კომიტეტისთვის მომზადებული ლბტ ქალთა მდგომარეობის ამსახვი  ჩრდილოვანი ანგარიშის ტექნიკური მასალები. რესპონდენტი #5, ინტერვიუ ლბტ ჯგუფის წარმომადგენთან. 23.10.2011 45

� მაგ. ლესბოსების 43.8%, ბისექსუალი ქალების 61.1% აქვს სექსუალური ძალადობის გამოცდილება ინტიმური პარტნიორის მხრიდან ცხოვრების განმავლობაში; ზოგადად სექსუალური ძალადობის გამოცდილება ლესბოსებს შორის - 13.1%, ბისექსუალ ქალებში - 46.1%; ტრანსგენდერი ადამიანების შემთხვევაში ცხოვრების განმავლობაში განცდილი სექსუალური ძალადობა პარტნიორის მხრიდან 25%-47% მერყეობს. Brown, T. N. T., & Herman, J. L. (2015). Intimate Partner Violence and Sexual Abuse Among LGBT People: A Review of Existing Research. The Williams Institute.;ევროპის ფუნდამენტური უფლებების სააგენტოს მიერ 2012 წს ევროპის მასშტაბით ჩატარებული კვლევის მიხედვით, ბოლო 5 წლის მანძილზე სექსუალური ძალადობა გამოუცდია ლესბოსების 6%, ბისექსუალი ქალების 12%, ტრანსგენდერი ადამიანების 5%,. სექსუალური და ფიზიკური ძალადობა ერთად გამოუცდია ლესბოსების 4%, ბისექსუალი ქალების 5%, ტრანსგენდერი ადამიანების 5%,. EU  LGBT survey see FRA (2013)


� ამონარიდი ინტერვიუდან: „სკოლაში ხშირად დამცინიან ჩემი მანერების გამო. ხშირად მოუძახებიათ ჩემთვის `პიდარასტო“; შეუგინებიათ... დამცინიან _ ხან ჩანთას შემიღებავენ, ხან სკამს გამომიწევენ... შარშან  ზამთარში, სკოლიდან რომ გამოვდიოდი, ჩემმა სკოლებმა დამიძახესდა “პადიეზდში” შემიყვანეს. დამცინავად მაპარაკებოდნენ, ხით მეხებოდნენ. მერე ჩანთა გადამიგდეს. ერთ-ერთმა წიხლიც ამომარტყა. მერე შემეშვნენ... სკოლის დერეფანში, შესვენების დროს, რამდენიმე ბიჭმა დაცინვა დამიწყო. სიტყვიერ შეურაცხყოფას მაყენებდნენ. როდესაც შევეპასუხე, რამდენჯერმე გამარტყეს ხი სახეში. გაზაფხულზე ჩემმა უბნებმაც გაიგეს, რომ გეი ვარდა მთ უბანს მოსდეს ჩემი “პედერასტობის” ამბავი. მთი უბანი დამცინოდა და ხშირად მაყენებდნენ სიტყვიერ შეურაცხყოფას თუ ერთად მყოფებს შევხვდებოდი... ერთხ, ჩემი უბნის ბაღში ვიჯექი ჩემს მეგობართან ერთად. ჩემი უბნები მოვიდნენ და დამიწყეს დაცინვა. ერთ-ერთი ვითომ თვითონაც გეი იყო და მე დამცინოდა მანერებით. მერე ვითომ ჩემს კოცნას ცდილობდა. მე თავიდან ვიშორებდი. ამაზე დანარჩენები იცინოდნენ”. ლგბტ ადამიანთა მდგომარეობა საქართვოში. WISG. თბილისი, 2012. კვლევის მასალები. Q.13(1).

